
P ist i l l frá skólalmeistara 
Kæri lesandi, þetta  metnaðarfulla 
blað eiga nemendur í garðyrkju allan 
heiður af, sem og allt skipulagið sem 
þið munið ganga að á sumardeginum 
fyrsta hjá garðyrkjudeild Fjölbrauta-
skóla Suðurlands sem staðsett er að 
Reykjum í Ölfusi. 
  Það hefur verið lærdómsríkt fyrir 
okkur í FSu að læra á garðyrkjunámið 
en  sl. haust var rekstur og umsýsla 
námsins fært til FSu frá Landbúnaðar- 
háskóla Íslands. 
 Eitt af  markmiðum okkar er að 
skerpa á viðhaldi húsnæðis á Reykjum 
og bæta aðstöðuna. Er það ærið verk 
að koma henni í það form sem 
náminu sæmir í þessu fallega um- 
hverfi. Framtíð námsins og garð 
yrkjunnar er björt þar sem mikilvægi  
„græn geirans“ fer sífellt vaxandi. Við 
opnum ekki fjölmiðil án þess að vera 
minnt á mikilvægi heilsunnar, hvort 
sem hún snýr að líkamlegri eða and-
legri líðan, umhverfismálum í víðum 
skilningi, svo ekki sé talað um mikil-
vægi neyslu á hollu grænmeti og ávöx-
tum sem framleitt er á landinu og 
þið fáið sýnishorn af  í sölubásunum 

hér á Reykjum í dag. Stefna ríkisstjórn- 
ar er m.a. að auka matvælaframleiðslu 
í landinu, auka sjálfbærni og lífræna 
ræktun. Umhverfisvitund þjóðarinnar 
er vaxandi. Aukin áhersla er á kolefnis- 
bindingu og kolefnisjöfnun, áhersla er 
á verndun landsins, endurheimt vot- 
lendis, landgræðslu, skógrækt, betri og 
öflugri stjórnun á allri umgengni við 
náttúruna. Allir þessir þættir eru bein-
tengdir við garðyrkju sem hér er kennd. 
  Þetta eru sannarlega stór verkefni sem 
við öll þurfum að láta okkur varða um.   
Kennarar námsins eru og hafa verið 
í miklum samskiptum við erlenda garð-
yrkjuskóla í gegnum Erasmus+ verk- 
efni, oftar en ekki upplifa kennarar að-
dáun erlendra kollega á þeim tækifær-
um sem Ísland hefur upp á að bjóða 
með okkar heilnæma loft og vatn að 
ógleymdum jarðhitanum sem er ein- 
stakur. 
  Löng hefð er fyrir opnum degi á 
Reykjum og vona ég að þau sem eru 
að koma hér í fyrsta sinn haldi því 
áfram. Ekki síður þakka ég þeim sem 
hafa sýnt tryggð við Reyki og mætt hér 
í áraraðir.  

 Kæru nemendur, ég óska ykkur 
     til hamingju með þetta
              glæsilega blað.
  Jafnframt óska ég ykkur allra   
heilla í fjölbreyttum garðyrkju-
       störfum í framtíðinni.  
   Starfsfólki þakka ég kærlega  
fyrir að aðstoða nemendur við  
að gera þennan dag að veruleika. 
  Megi heimsóknin að Reykjum 
     verða þér, lesandi góður,
 fróðleg, ánæguleg og ekki síður 
                eftirminnileg. 

     Með grænni sumarkveðju. 
             Gleðilegt sumar,  
       Olga Lísa Garðarsdóttir 
                skólameistari 
    Fjölbrautaskóla Suðurlands 

New Holland var mest selda dráttarvélin á Íslandi í flokki
dráttarvéla yfir 50 hestöfl árið 2022.

Við hjá Kraftvélum erum mjög stolt af þessum árangri 
og þökkum viðskiptavinum fyrir traustið og valið á þessum 

frábæru dráttarvélum.

Upplýsingar um New Holland og fleiri landbúnaðartæki má 
finna á www.kraftvelar.is

 

NEW HOLLAND
NÚMER EITT Á ÍSLANDI
 

KRAFTVÉLAR EHF Sími 535-3500 www.kraftvelar.is

FJÖLBREYTT NÁM 
Í LIFANDI UMHVERFI

Í Fjölbrautaskóla Suðurlands eru yfir 20 námsbrautir, 
akademíur, sveigjanleiki í námshraða, fjölbreyttur 

nemendahópur og öflugt félagslíf.

Tékkaðu á Fjölbrautaskóla Suðurlands og kíktu á fsu.is

Fjölbrautaskóli 
Suðurlands      

Tryggvagötu 25     
800 Selfossi     

Sími 480 8100
www.fsu.is 



Garðyrkjuskólinn að Reykjum er á 
tímamótum, en fyrsta skólaárið undir 
stjórn Fjölbrautaskóla Suðurlands er 
brátt á enda. Vonir standa til þess að 
námið fái þann áburð og umhyggju 
sem þarf  til þess að  vaxa, blómstra 
og sveiflast óhindrað til í vindinum með 
smá stuðningi. 
  Á borgarafundi, sem haldinn var til 
stuðnings Garðyrkjuskólanum, síðast-
liðið vor hafði kennari það á orði, 
að því miður lægi áhugi grunnskóla- 
nema sjaldnast til garðyrkjunáms, strax 
að loknum grunnskóla. Ástæðan gæti 
verið sú að unglingar í sumarstörf- 
um héldu að garðyrkja væri bara arfi. 
Garðyrkjuáhuginn kæmi oftast seinna 
á lífsleiðinni. Sé vilji til þess að breyta 
þessu viðhorfi þarf  fræðslu um hina 
mörgu anga garðyrkjunnar, möguleika 
á framhaldsmenntun og starfsvettvang. 
  Þegar ég var unglingur lág áhugi 
minn í allt öðru en til garðyrkju. Ég 
skildi ekki „brasið á mömmu“, sem alltaf 
var að spá í blóm. Æskuheimili mitt 
var fullt af  pottaplöntum og sumar 
voru  tímabundið  hjá okkur í fóstri 
utan úr bæ. Í góðlátlegu gríni sagði ég 
að mamma ræki blóma sjúkrahús. Svo 
fór ég í framhaldsnám, fyrst í myndlist 
og eftir nokkurra ára starf  tengt ljós- 
myndun, fór ég til náms til Svíþjóðar í  
iðninni. Ég bætti þar við mig glerlistar- 
námi og tíu árum síðar settist ég aftur á 

skólabekk og þá í prentsmíð/grafískri 
miðlun,  í Tækniskólanum í Reykjavík, 
ég kláraði svo Meistaraskólann. Nú 
er ég að ljúka þriðja ári á skrúðgarð- 
yrkjubraut í Garðyrkjuskólanum. 

Nýr starfsvettvangur
Eftir ljósmyndanámið 1991 ílengdist 
fjölskyldan í Svíþjóð. Það var alveg 
óvart sem ég rataði þá inn í heim 
garðyrkjunnar.  Maðurinn minn sem 
einnig er að bæta við sig þekkingu 
í Garðyrkjuskólanum, hafði þá þegar 
unnið við fjölbreytt garðyrkjustörf  í 
Svíþjóð í mörg ár. Þar var enginn dagur 
öðrum líkur, enda smitaði áhugi hans 
út frá sér, því ég uppgötvaði þarna 
hvað starfið við garðyrkju er spenn- 
andi og fjölbreytt. Nýr heimur opn- 
aðist mér og ég  fór að lesa í gróðurinn 
á öllum árstímum. Tré sem ég hafði 
aldrei séð nema á myndum, vöktu 
áhuga minn. Epla-, peru- og plómu- 
tré, bæði í almennings- og einka- 
görðum. Stór og stæðileg kirsuberja- 
tré sem ég vissi ekki einu sinni að 
væru í skandinavískri flóru, voru alls 
staðar  í umhverfinu. Ég var sem 
sagt orðin alveg eins og mamma, með 
mikla ástríðu fyrir plöntum.

Að lesa í umhverfið
Vinnufélagar mínir voru forvitnir um 
Ísland og eitt sinn var ég spurð:

 „Hvaða gróður vex á Íslandi?“ 
Ég vissi að ekki var verið að spyrja um 
pottaplönturnar hennar mömmu svo 
ég svaraði eftir bestu vitund: „Það vex 
nánast ekkert á Íslandi, nema greni, 
ösp og birki.“ Þá var ekkert spurt 
nánar út í það, enda óáhugaverð og 
fátækleg upptalning.
  Ég hafði starfað á sama vinnu- 
stað í um tvö ár þegar fjölskyldan fór í 
frí heim til Íslands. Það  var mikil 
tilhlökkun að hitta ættingja og vini 
og ekki síður gott fyrir börnin að geta 
haldið tengslum við stórfjölskyld- 
una og ræktað móðurmálið. Það var 
hinsvegar ég sem lærði  mest í ferð- 
inni. Í göngu um höfuðborgina sá 
ég allar þessar trjátegundir sem höfðu 
verið  þarna allan tímann en ég hafði 
bara ekki tekið eftir. Ekki einu sinni 
stóra hlyninum við Suðurgötu. Þegar 
ég kom aftur til Svíþjóðar, sagði ég við 
vinnufélaga mína, „afsakið ég þarf  
aðeins að leiðrétta listann yfir trjáteg- 
undir  sem vaxa á Íslandi.“

Ritstjóra þankar

Nemendaráð
Á fundi nemenda úr Garðyrkjuskólanum 
með starfsfólki í Menntamálaráðuneytinu 
fyrir tveimur árum, voru þau orð látin falla 
að Garðyrkjuskólinn að Reykjum væri úr-  
sérgenginn og gömul rómantík. Víst er 
skólinn rómantískur sem er mjög jákvætt.  
Fallegt umhverfið umlykur vanræktar bygg- 
ingar, samt sem áður má þar finna jarð- 
tengingu í dásamlegu og heilandi umhverfi. 
Margir fara þar daglega um stíga, í skipu- 
lögðum hópum eða einir á ferð. Kristín 
Pálsdóttir er ein af  þeim, en hún átti 
leið hjá með hundinn sinn þegar mynda- 
taka fór fram. Hún veitti okkur aðstoð við 
tökur og þökkum við henni.
  Ekki þarf  að þróa nám með því að rótar- 
stinga og henda, vökvun og áburðargjöf  gerir 
mikið gagn. 

Að lesa í umhverfið.                          Mynd: Helena S.

Ritstjóri Vorboðans 2023 Helena S. Stefánsdóttir.

Sumarkveðja, Árný, Helena,
 Jóhanna, Kjartan og Melkorka. 

Að læra og þroskast
eða þroskast og læra

Nú er tækifærið til að
tryggja sér sælureit

fyrir sumarið!

20 ára farsæl reynsla á Íslandi
Bjóðum uppá mikið úrval af litum 

og stærðum 
ásamt úrvali aukahluta.

www.lagafellverslun.is

Sérstyrkt fyrir íslenskar aðstæður 
 



Í heimsókn hjá ömmu
Sigurður Þorleifsson frá 
Siglufirði segir einstaka sögu af  
plöntu sem hefur fylgt honum 
frá æsku.
„Ég hef  verið svo fimm eða sex ára 
þegar ég var að borða appelsínu í stof-
unni hjá ömmu minni. Margir steinar
voru í henni og á meðan ég var að 
borða appelsínuna góðu söfnuðust upp
 steinar í lófann. Ég nennti ekki með þá 
í ruslið og laumaði þeim í blómapott í 
stofunni, það var stysta leiðin.“ segir 
Siggi sposkur á svip.

Óþekkt planta 
 „Svo fór eitthvað að vaxa til hliðar við 
blómið í pottinum en enginn kannaðist 
við plöntuna. Græðlingurinn var settur 
í annan  pott  og  fór að vaxa.  Fjöl-
skyldan velti  því  fyrir sér  hvað þetta 
gæti verið, enda stór og fallega græn 
blöð. Þegar lyktað var af  plöntunni 
voru menn  sammála um að af  henni
væri sítrus ilmur,“ bætir Siggi við.Hann
segist ekki muna á hvaða tímapunkti 
hann hafi sagt frá því hverju hann 
hafði laumað í pottinn, en að þetta hafi 
verið árið “75 eða “76. Laufey Elefsen, 
mamma Sigga, tók fljótlega við plönt-
unni frá ömmu hans, en hún er ann-
áluð fyrir sína grænu fingur. Árin liðu, 
plantan stækkaði og dafnaði og Siggi 
óx úr grasi. Hann hitti konuna sína, 
Heiðdísi Valbergsdóttur frá Akureyri 
á unga aldri og fóru þau að búa. Fyrst 
fyrir norðan og árið 1994 tóku þau 
þá ákvörðun um að flytja á suðvestur 
hornið. Það var fyrst þá sem plantan 
kom í umsjá Sigga. 

Felldi öll blöðin
„Við gefum Glæði febrúar til maí mán-
aðar en þá er brúsinn búinn. Annars 
hefur þessi planta bara verið þarna og
öllum einhvern veginn alveg sama.
Eitt árið fórum við fjölskyldan norður 
í tvær vikur, á meðan var enginn að vök-
va og ég gleymdi að draga fyrir. Þegar 
við komum aftur heim var plantan 
búin að fella öll blöðin,“ segir Heiðdís.

Saga af 
appelsínukjarna 

Sigríður Sigurðardóttir með fyrstu uppskeruna árið 2020.

„Þegar við fluttum ti l
 Reykjavíkur áttum við bara 

r úm og einn sófa, blómið 
hafði ver ið hálfgerður

 BASTARÐUR sem enginn 
vissi hvað átti að gera 
við. Það var tekið með 
og hafði eingöngu það 
hlutverk að fyl la aðeins 

upp í rýmið,“
 segir Heiðdís og hlær.

Plantan stækkaði
„Við höfum alltaf  haft blómið í stofunni
með birtu frá suðurglugga. Plantan 
hefur vaxið vel þannig að við höfum 
þurft að halda henni niðri svo hægt sé 
að hafa hana innanhúss.  Garðyrkju-
fræðingur kom til okkar árið 2017, 
að mig minnir, klippti plöntuna og gaf
góð  ráð.  Svo  gerðust undur  og stór-
merki, vorið 2019 tók plantan allt í 
einu upp á því að blómstra,“ segir Siggi.
Ætla mætti að hjónin hafi grænar fing-
ur rétt eins og Laufey móðir Sigga, því 
þrátt fyrir að þau segist ekki hafa haft 
sérstakan áhuga á plöntunni,  hefur
hún fengið áburð og vökvun.

Al ldinmyndun
Þegar blómin spruttu fram eitt af öðru 
fór Heiðdís að  pensla  þau. Það  bar
árangur því að á einu blóminu fór að 
myndast aldin. Grænt ber í fyrstu, svo 
ljós appelsínugult aldin sem stækkaði 
og á endanum losnaði af  plöntunni 
fullþroskuð stór og falleg appelsína. 
Það var í desember 2020. Heiðdís og 
Siggi segja að ávöxturinn hafi verið 
vigtaður. Hafi vegið 244 gr og verið 
borðaður  við  hátíðlega athöfn. 
„Appelsínan var  kannski ekkert   
sérstök á bragðið en hún var úr 
heimaræktuninni okkar og það 
er svolítið einstakt. Því miður 
voru engir steinar í henni svo 
að við munum ekki getað út-
aukið ræktunina,“ segir Heiðdís 
í gríni.
  Plantan er vel á annan metra
á hæð í dag og nokkuð breið.
Á henni eru c.a. 8 cm langir
þyrnar, hvassir sem nálar.Heiðdís
og  Siggi segjast klippa plöntuna vel  ár 
hvert og þá þétti hún sig. Plantan læt- 
ur vita ef  hana skorti vatn, þá hanga 
blöðin en rétta sig fljótt við vökvuð.

Fáum nýja uppskeru fyri r jól in
„Þrátt fyrir að vera svolítið sama,
tókum við þá ákvörðun að henda ekki
plöntunni og héldum  áfram vökvun.
Okkur til undrunar byrjuðu að spretta
fram ný blöð.“ Nú er plantan allt í einu  
orðin spennandi.  „Vorið  2022 komu
svo aftur blóm sem við höfum penslað 
í  þeim tilgangi  að frjóvga.  Önnur
myndarleg appelsína er að  vaxa og
er væntanleg uppskera fyrir jólin 2023.
Þegar við tókum við plöntunni grun-
aði okkur ekki  að svona  skemmtilegir
hlutir gætu gerst. Appelsínutréð verður
50  ára innan fárra ára. Það kemur síðar 
í  hlut einkadótturinnar Sigríðar að taka
við uppeldinu á appelsínutrénu.“
 (1) Wikipedia 

Fróðleiksmolar
Bárður M. Níelsson og Örvar Karlsson 
með langa starfsreynslu hjá fyrirtækinu 
Bananar, segja að hjá þeim skiptist inn-
flutningur á appelsínum í árstímabil. 
   Desember til maí/júní er spænska 
tímabilið. Og frá júní til nóv/des. það 
suður-afríska. Stundum er hægt að fá 
appelsínur frá  Argentínu  á  suður - 
afríku tímabilinu, þó ekki undanfarin
 ár. Bárður og Örvar segjast halda að, 
árið 1975 hafi appelsínur verið 
fluttar inn frá sömu löndum.

Sigurður, Heiðdís og Sigríður dóttir þeirra fylgjast með aldin vextinum heima í stofu.                                                                                                Mynd: Helena S.

TI L GAMANS
Plöntu greiningar-app segir 

að hér sé
Citrus × s inensis. 

Greiningin er birt með
 fyrirvara þó áhugaverð sé. 
Samkvæmt Wik ipedia er 

blóm þess afbrigðis 
fylkisblóm Flórída.

Einnig að eldra íslenskt heiti 
á appelsínu sé eyjar-epl i. 

Þannig t i l komið að fyrstu 
appelsínurnar sem 
Ís lendingar kynntust 
hafi verið frá S i k i ley. 1

 

Greinarhöfundur - myndir:
Helena S. Stefánsdóttir, 

ljósmynda- og prentsmíðameistari,
 nemandi á skrúðgarðyrkjubraut.

Friðrik Aðalgeir Guðmundsson er 
nemandi í Garðyrkjuskólanum að 
Reykjum og er hann að ljúka fyrsta 
ári, í fjarnámi. Hann er fæddur þann 
23. júlí árið 2005 og hefur hann búið á 
Húsavík alla ævi. „Ég er gítarleikarinn 
í hljómsveitinni Í góðu lagi og var bara 
6 ára þegar ég vissi að mig langaði 
til að verða gítarleikari. Áhugi á því 
að verða skrúðgarðyrkjufræðingur 
kviknaði þegar ég var 13 ára“. Ástæðan 
fyrir því að mig langar til að verða 

skrúðgarðyrkjufræðingur er sú að árið 
2016 keypti Guðmundur Vilhjálmsson
faðir minn, skrúðgarðyrkjufyrirtækið 
Garðvík á Húsavík. Ég byrjaði mjög  
snemma að vinna við það að reyta 
arfa og eitthvað svona smotterí í því 
fyrirtæki. Núna er pabbi orðinn 56 
ára og er stefnan sett á að ég taki 
við fyrirtækinu þegar hann hættir 
störfum. Til þess að það geti orðið 
þarf  ég að vera skrúðgarðyrkjumeist- 
ari, það er stefnan í dag. Ég hef  
mikinn áhuga á að fegra umhverfi 
mitt og hönnun dvalarsvæða finnst 
mér áhugavert viðfangsefni. Tónlistin 
kemur einnig þar við sögu, því ég 

hef  spilað á útisvæðum t.d. nærri 
Skrúðgarðinum á Húsavik og í mið- 
bænum. Steinhleðsla finnst mér einnig 
áhugaverð, enda er ég á samningi hjá  
Birgi Axelssyni, skrúðgarðyrkjumeist- 
ara, sem er þekktur fyrir vinnu sína við 
margar glæsilegar steinhleðslur eins og 
t.d. minnismerki um þá sem fórust í 
snjóflóðinu á Neskaupstað árið 1974. 

Ég plataði hljómsveitina mína til þess 
að koma með mér í skólann minn 
og spila á Sumardaginn fyrsta. Þetta 
er skemmtilegt band sem spilar góða 
íslenska og erlenda smelli sem allir 
þekkja og geta dansað og sungið með. 
   Hljómsveitinna skipa Daníel Máni 
Einarsson sem spilar á trommur og 
slagverk, Elvar Bragason spilar á gítar 
og syngur, ég, Friðrik Aðalgeir Guð-
mundsson, á gítar og Ingibjörg Hanna 
Sigurðardóttir sér um söng. Í góðu lagi 
er með Facebook síðu þar sem meðlim- 
ir hennar setja inn skemmtilegar mynd- 
ir, myndbönd og auglýsingar, endilega 
fylgið síðunni.“ Segir Friðrik að lokum.

Skemmtikraftur
í garðyrkjunámi

bmvalla.is           bmvalla@bmvalla.is           412 5000

Skoðaðu rafræna 
bæklinginn okkar! 

Sumarið er tími framkvæmda og hjá BM Vallá færðu
landsins mesta úrval af hellum, kant- og hleðslusteinum
til að fegra garðinn, veröndina og innkeyrsluna.
 
Viðgerðar-, steypu- og múrblöndurnar okkar eru
sérhannaðar fyrir íslenskar aðstæður og henta vel fyrir
alla viðhaldsvinnu. 

Samantekt -HS.
Texti og myndir: Friðrik A. Guðmundsson, 

nemandi á skrúðgarðyrkjubraut.

Garðyrkjuskól inn Reykjum
Garðyrkjuskólinn á Reykjum hefur 
verið starfræktur óslitið frá árinu 1939 
og er eini staðurinn á landinu þar sem 
hægt er að læra garðyrkjugreinar. Í upp- 
hafi var reyndar einungis ein námsleið 
við skólann. Eftir því sem árin liðu og 
garðyrkjugreinarnar þróuðust hefur 
námsbrautum fjölgað og eru þær nú 
sex talsins. Garðyrkjuskólinn er nú 
undir stjórn Fjölbrautaskóla Suður-
lands en námið fer þó allt fram á 
Reykjum. Framtíðin í garðyrkjunni er 
svo sannarlega björt enda eru lands-
menn búnir að læra að borða grænmeti 
í öll mál og sumir kjósa að hafa það 
allt ræktað með aðferðum lífrænnar 
ræktunar. Við öll hátíðleg tækfæri vill 
fólk hafa fallegt í kringum sig og þar 
koma blómaskreytingarnar sterkar inn 
með blóm úr íslenskum gróðurhúsum 
og skreytingaefni úr náttúrunni. 
Með hlýnandi veðurfari vill fólk dvelja 
langdvölum utanhúss í görðum sínum 
og þá kemur að skrúðgarðyrkjunni 
með hellulagnir, skjólveggi og umhirðu 
á gróskumiklum gróðri sem framleidd- 
ur er í íslenskum garð- og skógarplöntu- 
stöðvum. Í frístundum er svo tilvalið 
að fá sér gönguferðir í íslenskum skóg- 
um en til þess að slíkar gönguferðir 
séu mögulegar þarf  að gróðursetja 
tré, leggja stíga og grisja svo leiðir 
í gegnum uppvaxna skóga. Allt eru 
þetta verkefni sem eru á verkefnalista 
þeirra sem leggja fyrir sig einhverjar 
af  þeim námsbrautum sem eru í boði 
í Garðyrkjuskólanum. Nám við Garð- 
yrkjuskólann tekur fjórar annir í skóla, 
auk 60 vikna vinnustaðanáms á vinnu- 

stað sem tilheyrir viðkomandi fagi. Hægt
er að stunda nám í fjarnámi en það 
nám er tekið á hálfum hraða þannig að 
nemendur eru 8 annir í skólanum og 
ljúka einnig 60 vikna vinnustaðanámi

Blómaskreyt ingabraut
Blómaskreytingabrautin eru stundum 
kölluð galdrabrautin því það er magn- 
að að sjá nemendur fara inn í stofuna 
með nokkur blóm, trjágreinar úr skógi-
num á Reykjum, ryðgaðan gaddavír 
og götótt stígvél og eftir stutta stund 
birtist stórkostlegt listaverk úr þessum 
efniviði. Þetta eru hreinir galdrar. Á 
námsbrautinni er sérstök áhersla lögð 
á að vinna með náttúrulegan efnivið 
og leitast við að hafa skreytingarnar 
sem vistvænastar enda er það krafa 
dagsins í dag.
Íslensk blóm eru í forgrunni enda eru 
íslenskir blómaframleiðendur mjög 
spenntir fyrir því að sjá hvað þessir 
skapandi nemendur geta búið til úr 
ferskum blómum. Nemendur læra frí- 
hendisteikningu og allt um form og liti 
til að styðja við listsköpun sína og farið 
er yfir mismunandi stílbrigði blóma- 
skreytinga. Námið er mjög einstak-
lingsmiðað og fær sköpunargleði hvers 
nemanda svo sannarlega að njóta sín. 
Að námi loknu fara sumir nemendur 
áfram í framhaldsnám til nágrann- 
landa okkar en flestir halda til starfa í 
blómaverslunum eða blómaheildsölum 
og þó nokkrir vinna sjálfstætt að marg-
víslegum blómaskreytingaverkefnum.  
Ekki gera þau mistök að halda að blóma-
skreytar séu einhverjar blúndur, þetta 
eru harðjaxlar sem víla ekkert fyrir sér. 

Garð- og skógarplöntubraut
Á garð- og skógarplöntubraut er farið 
yfir framleiðslu á öllum þeim plöntum 
sem fólk gæti mögulega langað að rækta 
í görðum sínum, sem og fjöldafram-
leiðslu á skógarplöntum fyrir íslenska 
skóga. Almennt þykja nemendur þessarar  
brautar frekar sérstakir, þeir hafa stjórn- 
lausan áhuga á plöntum og fjölgunar- 
aðferðum og heildaránægja þeirra er 
í réttu hlutfalli við þykkt sorgarranda 
undir nöglum, því þykkari sorgarrendur, 
því meiri gleði. Á námsbrautinni er farið 
yfir fjölgun og ræktun á matjurtum,
sumarblómum, fjölærum plöntum, runn- 
um og trjám og sérþarfir hverrar teg- 
undar ræddar í smáatriðum. 
Að námi loknu fara sumir nem- 
endur í framhaldsnám, ýmist hér innan- 
lands eða utan en flestir nemendur 
halda til starfa í garð- og skógarplöntu- 
stöðvum, ýmist í einkageiranum eða 
hjá sveitarfélögum eða félagasamtök- 
um. Nokkrir hafa haslað sér völl sem 
garðyrkju- eða umhverfisstjórar hjá 
sveitarfélögum og gert þar garða sína 
fræga og sumir stofna sín eigin fyrirtæki, 
kannski af  því þeir vilja leyfa nörda- 
skapnum að njóta sín heima fyrir. Eink- 
unnarorð garðyrkjufræðinga af  garð- 
og skógarplöntubraut eru seigla og þraut- 
seigja, ekki veitir nú af  við íslenskar 
aðstæður þar sem veðurguðirnir geta 
oft verið pirraðir og valdið verulegum 
usla í ræktuninni en þá gildir að gefast 
aldrei upp!

Ylræktarbraut 
Ylræktarbraut er heppileg braut fyrir 
þá sem vilja vera í hlýrri og þægilegri 
innivinnu. Nei, bara grín, vissulega er 
hlýtt og notalegt inni í gróðurhúsum 

Nám á grænni
grein

Mynd: Ágústa E..

en á bak við allt ferska og girnilega 
grænmetið, afskornu blómin og potta- 
plönturnar sem framleidd eru í gróður- 
húsum á Íslandi er þrotlaus vinna 
fólks sem þarf  að hafa sérþekkingu á 
aðstæðum, svo sem upphitun, lýsingu, 
koltvísýringsgjöf  og öllu sem snýr að 
plöntum. Að auki læra nemendur á yl-
ræktarbraut allt um útiræktun matjurta 
og ekki veitir af, hverjir ættu annars 
að sjá okkur fyrir rauðkáli fyrir jólin, 
spergilkáli og blómkáli í ketóið, gulrót-
um í skólanestið, rófum í rófustöppuna, 
kartöflum með nýveiddu ýsunni og 
öllu hinu góðmetinu sem við eigum 
að borða á hverjum degi svo við náum 
níræðu? Leikvöllur ylræktarnema eru 
gróðurhús Garðyrkjuskólans en þar 
læra nemendur umhirðu plantna í 
gróðurhúsum, vökvun, áburðargjöf, 
plöntuvernd og annað sem þarf  til að 
dekra við plönturnar. 
Að námi loknu geta nemendur farið í 
framhaldsnám til útlanda eða haldið 
beint til starfa í garðyrkjustöðvum með 
áherslu á ylræktun í gróðurhúsum eða 
útiræktun matjurta. Sá sem kann að 
rækta í gróðurhúsum á Íslandi sem 
kynt eru með jarðhita, getur ræktað 
hvað sem er. Ylræktarfólk er því ekki 
viðkvæmar gróðurhúsajurtir heldur  
alhliða töffarar sem geta ræktað allt.
 

Lífræn ræktun matjurta
Námsbraut um lífræna ræktun mat- 
jurta er kannski nýjasta námsbraut 
Garðyrkjuskólans en hún er líka ein sú 
vinsælasta. Í dag er fátt meira kúl en 
að rækta matinn sinn með aðferðum 
lífrænnar ræktunar, hvort sem matur- 
inn er ræktaður í gróðurhúsum eða úti 
á matjurtaökrum. Mörgum finnst það 
ákjósanleg tilhugsun að við ræktun 
matvæla séu ekki notuð nein tilbúin 
efni, hvorki áburður né plöntuvarnar- 
efni og velja slík matvæli umfram önnur.  
Svo eru hinir sem kjósa að búa þessi 
matvæli til og leggja sig alla fram við 
að rækta girnilegt grænmeti af  lífræna  
taginu. Á námsbraut um lífræna ræktun 

matjurta læra nemendur reyndar ýmis- 
legt fleira og þurfa í raun að hafa 
sömu grunnþekkingu á ræktun og aðrir 
ræktendur og læra til dæmis allt um 
hefðbundinn áburð og plöntuvernd 
samhliða lífrænu aðferðunum. Að námi 
loknu hafa nokkrir nemendur haldið 
til útlanda til að kynna sér enn frekar 
lífræna ræktun, sumir hafa stofnað sín 
eigin ræktunarfyrirtæki og enn aðrir 
fara og vinna í lífrænum eða hefðbund- 
num garðyrkjustöðvum. 
Einhverjir virðast halda að á lífrænu 
brautinni séu eingöngu lífrænt ræktaðir 
einstaklingar í sandölum og hörmussum 
en því fer víðs fjarri, þarna fer hópur 
fólks sem kallar ekki allt ömmu sína, 
sem stekkur út í ræktunarbeðin og sting 
ur upp og mokar og jarðgerir og skipti- 
ræktar hvað sem tautar og raular, 
þetta er liðið sem sér viðskiptatækifæri 
í lífrænu ræktuninni. Þetta er grænasta 
græna gengið.

Skógur og náttúra
Á braut skógar og náttúru, sem er í 
daglegu tali bara kölluð skógræktar-
brautin, má finna fólk sem vill helst 
vera úti í skógi eða úti að búa til skóg 
eða úti að hirða um skóg eða úti að 
leggja stíga í skógi eða bara vera úti. 
Stundum finnst samnemendum þetta 
lið einfaldlega vera úti að aka en það 
er nú ekki alveg rétt, skógrækt er 
orðin alvöru atvinnugrein á Íslandi 
og framtíðin í skógrækt með bjartasta 
móti þessa dagana. 
Það skiptir ekki öllu máli hvort 
skógurinn er ræktaður vegna trjánna, 
viðarins eða kolefnisbindingarinnar, 
niðurstaðan er sú sama, það vex upp 
skógur sem þarf  að sinna á öllum 
ræktunarstigum. Á námsbraut skógar 
og náttúru er líka lögð rík áhersla 
á skógrækt í sátt og samhengi við 
náttúruna, allt frá gróðursetningu 
fram að lokahöggi. Að námi loknu geta 
nemendur farið í háskólanám í skóg-
fræði hér innanlands sem utan eða geng- 
ið til skógar og starfað þar, hjá Skóg- 
ræktinni, skógræktarfélögum, sveitar-

félögum eða fyrirtækjum, hvort heldur 
sem er við gróðursetningar, umhirðu, 
trjáfellingar eða úrvinnslu. Hinn dæmi- 
gerði skógræktarnemandi, þessi skegg-
jaði, vöðvastælti, í köflóttri skyrtu með 
öxi á öxlinni og allt það, hann er ekki 
til. Þess í stað eru skógræktarnemendur 
af  öllum kynjum, misskeggjuð, öll vöðva- 
stælt, í appelsínugulum öryggisfatnaði  
og með rafmagnskeðjusagir sér við hönd. 

S k rúðgarðyrkjubraut 
Skógrækt snýst ekki bara um tré, þetta 
er lífsstíll. Skrúðgarðyrkja er eina lög-
gilta iðngreinin meðal garðyrkjugreina 
og lokahnykkurinn á námi er svein-
sprófið. Í skrúðgarðyrkju velst fólk með 
græna fingur, sterkt bak og góð hné, 
enda getur reynt mjög á skrokkinn 
í þessari vinnu, nema menn tileinki 
sér notkun léttitækja sem eru til af  öllum 
mögulegum og ómöglegum gerðum 
og stærðum. Hafa ekki allir heyrt talað um 
hjálpartæki skrúðgarðyrkjunnar? Skrúð- 
garðyrkjufólk mótar landslag og um- 
hverfi á undraverðan hátt, leggur hellur 
í plön og stéttar, gróðursetur plöntur 
eftir kúnstarinnar reglum, klippir og 
hirðir um trjágróður og annan gróður 
og sér til þess að umhverfi okkar sé huggu- 
legt heima við og að heiman. 
Að sveinsprófi loknu geta nemendur 
haldið áfram í iðnmeistaranám hér 
heima, farið í háskólanám í tengdum 
fögum eða starfað í faginu, ýmist sjálf-
stætt eða í vinnu hjá skrúðgarðyrkju 
fyrirtækjum, sveitarfélögum eða stofnun- 
um, möguleikarnir eru margvíslegir. Í 
skrúðgarðyrkju eru engar liðleskjur, þetta 
er fólkið sem stekkur í vinnugallann á 
morgnana og fer út að vinna, allt árið 
um kring, hvernig sem viðrar, með 
brúsa af  sólarvörn í hanskahólfinu til að 
verjast íslensku sumarsólinni, regngall- 
ann í skottinu ef  ske kynni að kæmi 
dropi úr lofti og kulda- gallann í aftur- 
sætinu á veturna. Skrúðgarðyrkjufólk er 
eins og skátar, við öllu búið. 

Greinarhöfundur - myndir: Guðríður Helgadóttir,
garðyrkjufræðingur, líffræðingur, MPM,

kennari og fagstjóri garðyrkjubrauta FSu.

– Furusneiðarmálið
Þann 14. nóvember 1985 var frétt í 
Morgunblaðinu um að afhending á 
furusneið, sem var gjöf  frá Banda- 
ríkjunum til Íslands, fari fram í 
Háskólabíói þann dag. Ekki man 
ég eftir að þetta hafi vakið mikla 
athygli þá eða umtal enda var Hófí 
að keppa í Ungfrú heimur og vann 
þann titil daginn eftir, eins og margir 
vita. (1)

Forsagan
Furusneiðin var afhent í Háskóla- 
bíói og tóku á móti henni Vigdís 
Finnbogadóttir þáverandi forseti, 
Steingrímur Hermannsson sem þá 
var forsætisráðherra, einnig Ævar 
Petersen á þeim tíma forstöðu 
maður Náttúrugripasafns Íslands. 
Nicholas Rowe, sendiherra Banda- 
ríkjanna 1985, afhenti gjöfina fyrir 
hönd þjóðar sinnar. En af  hverju 
var verið að gefa þjóðinni sneið 
úr risafuru (Sequoia sempervirens) frá 
Kaliforníu 1985? Forsaga málsins 
var sú að 1974 héldu Íslendingar upp 
á 1100 ára afmæli byggðar í land- 
inu og þá þótti ráðamönnum vestra 
við hæfi að gefa okkur veglega 
gjöf. Stakk innanríkisráðherra Banda- 
ríkjanna Roger Morton upp á að gefa 
sneið úr risafuru þar sem merkt 
yrði inn á við árhringi ýmsir stórir  
atburðir í sögu Íslands. Söguð var 
sneið úr valinni 1300 ára gamalli furu 
og henni komið fyrir í geymslu í heima- 
landinu, þar sem ekki var vitað á því 
augnabliki hver eða hverjir ættu að 
borga fyrir flutning gjafarinnar til 
Íslands. Árin liðu og enginn vildi 
borga, þannig að sneiðin lá óhreyfð 
í geymslunni og þar gerðu lýs af  
óþekktri tegund, sér mat úr henni. 
Árið 1984 fóru einhverjir íslenskir 
stjórnarmenn að ókyrrast vegna 
gjafarinnar og voru Bandaríkjamenn 
spurðir út í hana. Kom þá í ljós að  
furusneiðin var ónýt í geymslu eftir 
lýsnar sem höfðu komist í hana. En 
nokkrir bandarískir þingmenn fóru í 
málið og söfnuðu fjármunum til þess 
að hægt væri að afhenda gjöfina. 

Hin skóglausa þjóð
Árið 1985 voru stjórnmál á Íslandi 
harðari og óvægnari en nú og fór 
þetta risafurumál mjög illa í dag-
blaðið Þjóðviljann sem þá var sterkt 
málgagn skoðana á vinstri væng stjórn- 
mála. Þetta kom meðal annars fram í 
því að allt amerískt var þá afskaplega 
óvinsælt og sumir sáu svart þegar 
þennan heimshluta bar á góma. 
Þjóðviljinn birti þann 19. nóvember 
eftirminnileg skrif  um furusneiðina. 
Grein var full af  háði og spotti veg-
na gjafarinnar. Furusneiðin var kölluð 
„drumburinn“ Skrifað var m.a. að 
hvatirnar á bak við gjöfina væru þær 
að sýna hinni skógarlausu þjóð að 
svona væru nú skógarnir í Ameríku, 
þar sem allt væri stærst og merki- 
legast. Sagt var að á Keflavíkurflug- 
velli, þar sem sneiðin var geymd, hafi 
sitkalús komist í hana. Þjóðviljamenn 
voru í miklu stuði og skrifa að stjórn-
völd í Ameríku hafi kennt Richard 
Nixon um að hafa komið lúsinni í 
„drumbinn.“
Nixon sverji þetta svo af  sér í ævisögu 
sinni. Allt var þetta uppspuni og háð.

Önnur t i l raun
Söguð var önnur sneið 1984 og hún 
sett í þurrkun í sex mánuði og hún svo 
send til Íslands. Fór hún fyrst á Kefla- 
víkurflugvöll þar sem herinn var og 
komið fyrir í geymslu. Sneiðin kom 
til landsins í mars og stöðugt dróst 
að afhenda hana. Það kom svo í ljós 
er átti að afhenda hana að hún var  
alveg óunnin og ekki var heldur búið 
að gera ráð fyrir standi undir hana. 
Fagfólk í húsgagnaverslun var fengið 

til þess að meðhöndla sneiðina á við- 
eigandi hátt; slípa, fúaverja og lakka. 
Fyrirtæki var svo fengið til þess að 
smíða stand undir gripinn. Ekki fara 
sögur af  því hverjir það voru sem sáu 
um þessa verkþætti. 

Enn var þó óákveðið hver eða hvaða 
stofnun hér á landi ætti að sjá um 
sneiðina, var bent á Náttúrufræðis-
tofnun sem tók við gjöfinni, en þar 
á bæ var ekkert húsnæði til fyrir svo 
stóran grip sem var 1,5 tonn og vel 
á annan metra í þvermál. Þess vegna 
var ákveðið að sneiðin fengi að 
standa í anddyri Háskólabíós til 
bráðabirgða, en þar stóð hún í um 22 
ár. Til þess að sjá sneiðina þurfti að 
kaupa sig inn á viðburð eða bíósýningu. 
Ég man eftir því að hafa séð hana  
tvisvar eða þrisvar og fannst þetta  
magnaður gripur, því eins og áður segir 
voru merktir inn á sneiðina ýmsir 
stóratburðir í íslenskri sögu. Furan 
mun hafa verið jafn sver og stærstu tré 
hér á landi þegar kristnitakan fór fram 
árið 930 e.k.

Tíðarandi þess tíma
Hjá Þjóðviljanum voru menn 

mjög fúlir yfir því að ljósmynd- 
ari þeirra fékk ekki að mynda 
sneiðina, hvorki á vellinum né 
við afhendingu hennar. Aðeins 
ljósmyndara Morgunblaðsins 
var boðið að mynda sneiðina 
fyrst. Slíkir voru flokkadrætt- 

irnir í kapphlaupinu 
um fréttaefni.

Þjóðargjöf 
á faraldsfæti

Gjöf  til þjóðar er til sýnis í einkasafni, gegn háu gjaldi.                                                            Mynd: Ólafur A.

Ráðgjafarmiðstöð landbúnaðarins er leiðandi í 
ráðgjöf og miðlun þekkingar í landbúnaði. 
Starfsemi okkar nær til alls landsins og starfsstöðvar 
okkar eru 12 talsins.

Við sérhæfum okkur í þinni starfsemi 
og saman finnum við lausnir.

Ráðgjafarmiðstöð landbúnaðarins
516-5000  |  rml@rml.is  |  www.rml.is

Það borgar sig
að spá í spilin!

Garðyrkju- og ylræktarráðunautar RML sinna almennri ráðgjöf í ylrækt 
grænmetis og blóma, útiræktun matjurta og ræktun garð- og skógar-
plantna. Auk þess annast þeir ráðgjöf um áburðargjöf, varnir gegn 
sjúkdómum, meindýrum og illgresi. Pantið ráðgjöf í síma 516 5000 
eða í gegnum heimasíðu okkar rml.is

Rekstrarráðunautar sinna rekstrarráðgjöf og áætlanagerð,  
nýsköpunarráðgjöf auk ráðgjafar á sviði bútækni. 
Hjá okkur færðu heildstæða ráðgjöf fyrir þinn rekstur. 

Skannaðu kóðann 
og pantaðu ráðgjöf

Skannaðu kóðann og 
kynntu þér starfsemi RML 

Á faraldsfæti
Þann 7. september 2007 birti Frétta- 
blaðið frétt um það að sneiðin stæði enn 
í Háskólabíói. Stjórnendur Háskóla 
Íslands sögðu að nú væri nóg komið 
og finna þyrfti sneiðinni annan stað 
því ekkert pláss væri fyrir sneiðina 
í háskólanum. Ákveðið var þá að ný- 
stofnað Náttúruminjasafn Íslands tæki 
hana að sér, en það var ekki hægt því 
stofnunin var þá bara eitt herbergi. 
Náttúrustofa Kópavogs fékk svo, eftir 
miklar vangaveltur, að varðveita sneið- 
ina því Náttúruminjasafn Íslands er 
ekki komið í endanlegt húsnæði. Áætlað 
er að í framtíðinni muni safnið verða 
á Seltjarnarnesi, í húsinu sem átti að 
hýsa safn um lækningar. (2)

Leit in af sneiðinni
Eftir hafa lesið um þvæling og hálf-
gert ráðaleysi með furusneið, sem er 
jú gjöf  til þjóðarinnar, fór ég til þess 
að líta gripinn augum. Samkvæmt 
fréttinni frá árinu 2007 átti hún að 
vera í Náttúrustofu Kópavogs. Þar var 
hún ekki en starfsfólk sagðist hafa 
séð hana þar, sennilega væri hún í 
geymslu. Ég fékk nafn á þeim sem 

vissi hvar sneiðin væri niður komin. 
Áður en ég náði að taka næsta 
skref  frétti ég af  sneiðinni á safni í  
Perlunni. Þegar þangað kom var mót-
takan full af  erlendum ferðamönnum 
sem stóðu í röð til þess að kaupa sig 
inn og til þess að fræðast um náttúru 
Íslands, en á sneiðin heima þar?

Hvar á gripur inn heima?
Drengurinn í móttökunni í Perlunni 
fræddi mig um það að aðgangseyrir 
á safnið væri 4990 kr. en með vildar- 
korti sem auðvelt væri að nálgast, 
kostaði aðeins 3990 inn á safnið.
  Það má eflaust deila um hvar svona 
gjöf  eigi heima, allavega er hún lítt 
sýnileg almenningi nema gegn háu  
gjaldi, rétt eins og þegar henni var 
komið fyrir í Háskólabíói um árið. 
Að mínu mati á þessi „hlutur.“ engan  
vegin heima á Náttúruminjasafni 
Íslands eða Náttúrustofu Kópavogs á 
skífan eiginlega engan veginn heima. 
Þar er væntanlega gert ráð fyrir ís- 
lenskum náttúruminjum? Á Þjóð- 
minjasafninu er þjóðararfur okkar 
eins og nafnið gefur til kynna.

Vís i r að safni
Undirritaður leggur til að vörslustaður 
risafurusneiðarinnar verði í Garð- 
yrkjuskólinn að Reykjum í Ölfusi. 
Þar mætti varðveita þennan grip og 
nota til kennslu í skógarfræði, gæti 
einnig verið hvatning til þess að fleiri 
sneiðum yrði safnað úr öðrum trjám?

Greinarhöfundur - myndir:
Ólafur Þ. Auðunsson, ljósmyndari,

 nemandi á skrúðgarðyrkjubraut.

Risafura (Sequoia sempervirens).              Mynd: Ólafur A.

(1) https://timarit.is/page/1622506#page/n23/mode/2up  (2) https://timarit.is/page/3972556#page/n0/mode/2up



SUMAROPNUN
- frá 15. maí til 14. sept

Mánudaga til föstudaga 
kl. 06:45 – 21:30

Helgar 
kl. 09:00 – 19:00

OPEN SUMMER
- from 15. May to 14. Sept.

Monday to Friday 
06:45 – 21:30

Weekends 
09:00 – 19:00

VETRAROPNUN
- frá 15. sept. til 14. maí.

Mánudaga til föstudaga 
kl. 06:45 – 20:30

Helgar 
kl. 10:00 – 17:30

OPEN WINTER
- from 15. Sept. to 14. May.

Monday to Friday 
06:45 – 20:30

Weekends 
10:00 – 17:30

SUNDLAUGIN
LAUGASKARÐI

Thermal pool

Mín framtíð
Dagana 16. -18. mars fór fram 
viðburðurinn Mín framtíð, Íslandsmót 
iðn- og verkgreina í Laugardalshöll. 
Dagskráin var þétt skipuð með fræðslu, 
skemmtilegum viðburðum og keppt 
var í mörgum iðngreinum. Fyrstu tvo 
dagana mættu u.þ.b. 9000 grunn- 
skólanemar í höllina og kynntu sér 
námsframboð í framhaldsskólum 
landsins og sjá, snerta og prófa ýmis- 
legt sem tengist iðn- og verkgreinum. 
Á laugardeginum var svo opið fyrir 
almenning og margt um að vera. 
Í flestum básum á sýningarsvæðinu 
gátu gestir prófað eða snert á ein- 
hverju tengdu iðn- og verkgreinum. 
   Fjórir nemendur úr Garðyrkjuskóla-
num kepptu í hellulögnum, fyrir hönd 
Fjölbrautaskóla Suðurlands. Það voru 
Hannes, Sunna, Ólafur S, og Óli Þ. 
Í keppnisbás skrúðgarðyrkju máttu 
gestir prufa að helluleggja og búa til 
mynstur. Hjá garðyrkjuframleiðslunni 
mátti prufa að sá salatfræi og taka 
með sér heim. Í blómaskreytingabás-
num lærðu gestir að brjóta upp á 
túlípana og skreytingarnar bókstaflega 
flæddu út úr básnum. Hjá skógrækt- 
inni var hægt að telja árhringi.
  Allir keppendur stóðu sig vel, en það 
var Ólafur Sverrir Gunnarsson sem 
tryggði sér sigur í skrúðgarðyrkju- 
keppninni. Heiðar Smári Harðarson 
formaður Félags skrúðgarðyrkju- 
meistara afhenti þátttakendum og sig-
urvegara verðlaun. Þór ehf. gaf  þátt- 
takendum Makita borvélar og þar að 
auki fékk sigurvegarinn kantsteina- 
klemmu frá Wendel og keðjusagargalla 
og hjálm frá MHG Verslun. Umfang 
keppni í skrúðgarðyrkju er mikð og 
krefst dyggs stuðnings styktaraðila. 
Fjöldi fyrirækja lagði sitt af  mörkum 
til keppninngar að þessu sinni. Að 
venju skaffaði BM Vallá hellur í 
verkin og Björgun hellusand. Stjörnu- 
garðar fluttu sandinn á staðinn, Gull-
regn verktakar lánuðu vélakerru,  
Félag garðplöntuframleiðenda lánuðu 
runna í verkin, Múrbúðin gaf  
plast í botninn á básnum og Garð- 
heimar gáfu mold og blóstrandi plöntur 
í beðin. FIT gaf  keppendum merktar 
peysur og Félag skrúðgarðyrkjumeist- 
ara, Þór ehf. Wendel og MHG verslun 
gáfu þátttakenda og sigurvegara vegleg 
verðlaun. 

Kennarar og starfsfólk Garðyrkju- 
skólans - FSu. eru alveg orðlausir yfir 
stuðningnum og þakka kærlega fyrir.

Smantekt - myndir:
Helena S. Stefánsdóttir,

ljósmynda- og prentsmíðameistari,
nemandi á skrúðgarðyrkjubraut.

.

Arnar Þór Hjaltason er fæddur árið 
1983 og verður því fertugur á þessu 
ári. Hann er alinn upp í Eyjafjarðar- 
sveit og búsettur þar í dag ásamt eigin- 
konu sinni, tveimur börnum og hund- 
um. Arnar hefur fengist við allskonar 
vinnu í gegnum tíðina en helst þá  
tengda tækjum og vélum. Hann stofn- 
aði fyrirtækið A.Hjaltason árið 2017 
og var þá með götusópun og bíla- 
stæðamerkingar. Árið 2018 hóf  hann 
svo nám í skrúðgarðyrkju í fjarnámi við 
Garðyrkjuskólann að Reykjum og út- 
skrifaðist þaðan vorið 2020. 
  Arnar naut sín í skólanum og kynntist 
þar mörgu skemmtilegu fólki og heldur 
hann enn þá góðu sambandi við nokk- 
ra úr skólanum. Það helsta sem hefði 
mátt hafa öðruvísi í náminu er meiri 
áhersla á kennslu í hellulögnum og með 
fjölbreyttara efnisvali. Að öðru leiti 
fannst honum hann koma vel undir- 
búinn úr náminu og finnst hann hafa 
fundið sína hillu í lífinu. Hann útskrif- 
aðist svo úr meistaranámi frá Tækni-
skólanum í lok árs 2020 og getur nú 
kallað sig skrúðgarðyrkjumeistara. 
  Arnar tekur að sér allskonar verk- 
efni tengd garðyrkju, trjáklippingum, 
hellulögnum og hleðslum, en svo sér 
hann sem dæmi alfarið um alla um-
hirðu og viðhald á kirkjugörðum Eyja- 
fjarðarsveitar. Hann einsetur sér ekki 
að vinna eingöngu í Eyjafirðinum og 
á Akureyri. Undanfarið hefur hann 
verið að vinna í stóru hellulagningar- 
og hleðsluverkefni við íbúðarhús á 

Húsavík. Það er alltaf  nóg að gera og
sjaldan dauður tími, enda á Arnar flest- 
öll þau verkfæri, tæki og tól sem hann 
þarf  dags daglega og sinnir viðhaldi 
á þeim þegar það er minna að gera í 
öðru.
  Lífið eftir útskrift er fullt af  nýjum 
verkefnum og áskorunum. Þarna er 
hann að gera eitthvað sem hann hefur 
virkilegan áhuga og ánægju af, og það 
gefur svo sannarlega lífinu lit.

Aldís Björk Sigurðardóttir er rekstrar- 
og ræktunarstjóri og einn fjögurra eig- 
enda að Kvistabæ – skógarplöntufram-
leiðslu í Reykholti í Bláskógabyggð. 
Kvistabær er annar stærsti skógar-
plöntuframleiðandi á Íslandi.
  Aldís útskrifaðist um aldamótin með 
diplóma í margmiðlunarfræðum frá 
Tækniskólanum, árið 2016 með BS 
gráðu í búvísindum frá LBHÍ og árið 
2020 frá Garðyrkjuskólanum á Reykj- 
um af  Garð- og skógarplöntubraut. 
Aldís tók við starfi ræktunarstjóra 
árið 2021 og bætti við sig stöðu fram- 
kvæmdastjóra ári seinna. Hún telur að 
fyrri reynsla sín af  vinnumarkaðinum 
hjálpi henni mikið í starfinu til viðbótar 
við námið í LBHÍ og Garðyrkju- 
skólanum. Starfið reyndist þó mun við-
ameira en hún átti von á. Hún nýtur 
góðrar faglegrar aðstoðar frá fyrri 
eiganda sem er góður stuðningur. Dag- 
arnir eru langir og unnið alla daga. 
Aldís er með fjölskyldu í Reykjavík en 
fær eiginmanninn austur um helgar til 
aðstoðar. Börnin eru fullvaxta og sjá 
móður sína sjaldan en eru dugleg að 
leggja hönd á plóg þegar mikið liggur 
við. Síðasta ár var bætt við 2000 m2 nú- 
tímalegu plastgróðurhúsi sem er mikil 
fjárfesting og gerir töluverðar kröfur til 
rekstrar- og ræktunarstjórans. Ræktað 

er í um 4000 m2 upphituðum plast-
gróðurhúsum sem duga til framleiðslu 
u.þ.b. þriggja milljóna skógarplantna 
ef  megnið er ræktað í 67 hólfa bökk- 
um. Hægt er að tvísetja húsin með  
sumar tegundir eins og birki sem tvö- 
faldar þá magnið. Aldís er ekkert á för- 
um þrátt fyrir mikið vinnuálag en hún 
væri alveg til í að sjá vilhallara rekstr- 
umhverfi skógarplöntuframleiðanda. 

Eiður Eyþórsson er skógræktarstjóri 
í skógræktarstöðinni Ölur á Sólheim- 
um. Hann var áður ræktunarstjóri 
hjá Vaxa í tilraunaræktun og stand- 
setningu. Hann sér um ræktun skógar- 
plantna og gróðursetningar á landi 
Sólheima vegna kolefnisbindingar 
fyrir fyrirtæki og fyrir Skógræktina. 
Ölur ræktar allar helstu skógarplöntur 
og ýmsar hliðartegundir t.d. degli. 
  Eiður útskrifaðist árið 2018 af  lífrænni 
braut í Garðyrkjuskólanum. Hann er 
núna á 3ja ári í skógfræði í LBHÍ með 
fram vinnu til að afla sér betri þekking-
ar á skógarplöntuframleiðslu. Hann 
hefði viljað fá betri þjálfun í náminu, 
sem dæmi má nefna uppsetningu á 
dosatron og plasthúsum og notkun 
áburðarblandara. Einnig hefði hjálpað 
að fá haldgóða kennslu í markaðs- og 
mannauðsmálum. Á sumrin starfa 
á stöðinni, hópar af  erlendum sjálf-
boðaliðum sem þarf  að sinna. Ann- 
ars er Eiður sáttur við námið og kenn- 
arana. Það hefði verið skemmtilegra 
að geta ræktað meira í náminu t.d. 
útiplöntur. 
  Hvernig er lífið eftir útskrift? Þetta 
er mjög gefandi starf  en mikil vinna. 
Ég bý á Sólheimum og er í sambúð 
þannig að lífið er yndislegt.

námi
loknuAð

Greinarhöfundur  Bergljót Kristinsdóttir,
nemandi á garð- og skógarplöntubraut.

Það felast tækifæri í garðyrkju
Jón Guðmundsson er orðinn nokkuð 
þekktur hér á landi og er gjarnan 
nefndur í sömu andrá og ýmiskonar 
ávaxtaræktun er rædd. Hann býr á 
Akranesi og hefur starfað sem sjálf-
stæður garðyrkjumaður í 15 ár og þar 
áður hjá ýmsum garðyrkjustöðvum.  
Hann er kvæntur og á fjögur börn, 
starfa þau sum hjá honum á sumrin. 
Jón hafði unnið við garðyrkju í nokk- 
ur ár áður en hann lauk námi frá 
Reykjum árið 2000, þrítugur að aldri. 
Hann hafði því nokkra hugmynd um 
hvað starfið gengi út á og vissi hvað 
hann vildi. Jón hefur unnið fjölbreytt 
störf  innan garðyrkjunnar, bæði við 
skrúðgarðyrkju en einnig plöntufram-
leiðslu og síðustu ár hefur hann séð um 
ræktunarstöðina Miðvog á Akranesi. 
Þar eru ræktaðar trjáplöntur, sumar-
blóm, ávaxtatré og fleira. Á sumrin 
eru 10 -15 starfsmenn en yfir hávetur- 
inn er Jón oftast einn. Hann segist 
hafa fengið áhuga á garðyrkjunni sem 
ungur maður og valdi hann því að 
fara í Garðyrkjuskólann til að mennta 
sig í faginu. Hann þóttist sjá tækifæri 
í garðyrkjunni og vildi gjarnan vinna 

líkamlega útivinnu eftir því sem veður 
og vindar gæfu tækifæri til. Hann lang- 
aði að skapa sér tækifæri við plöntu-
framleiðslu á eigin forsendum í stað 
þess að taka plöntur erlendis frá í aðra 
höndina og afhenda hana með hinni, 
eins og nú er algengt.  

Jón telur að við getum búið til miklu
betri vörur með innlendri  framleiðslu  
frekar  en innfluttri. Þetta skapar störf  
hérlendis og tryggir kaupandanum 
betri plöntur, svo það gæti sparað 

peninga,þegar upp er staðið, þar sem 
lifun og almenn þrif  plantna verða 
betri. Síðustu ár hefur Jón lagt aukna 
áhersla á plöntuframleiðslu en minni 
á verktakavinnu, þó þau séu alltaf  eitt- 
hvað í hvoru tveggja.   
Við getum ræktað meira
Aukin áhersla er í þróun ávaxtatrjáa 
og berjarunna  síðustu  ár.  Aðspurður 
um það, segir Jón: „Við erum að 
skoða hvað gefur nægileg gæði og við 
hvaða aðstæður. Flest ávaxtatré sem 
við seljum eru af  yrkjum sem ég hef 
fengið uppskeru af  í 10-20 ár. Árang-
urinn er mjög misjafn, sum yrki eiga 
hingað ekkert erindi á meðan önnur 
koma með gæða aldin flest ár.“ 
   Jón segir  eina  af  ástæðunum fyrir 
því að hann fór að framleiða plöntur 
vera þá að úrvalið í mörgum garð-
plöntustöðvum var ekki nógu mark-
visst og gott. Hann vantaði til dæmis 
góðar rósir til að nota í  garða og end-
aði með að búa þær til. „Þannig hef-
ur þetta smá þróast, það var svo sem 
ekki endilega ætlunin að starfrækja
garðplöntustöð með framleiðslu og 
smásölu, en hefur verið að smá þróast 
þannig,“ segir Jón.

Eplabóndinn 
á Akranesi 

Jón Þórir Guðmundsson garðyrkjufræðingur ræktar mismunandi eplategundir í garðinum sínum á Akranesi.                                                       Myndir: Helena S.

Bragðgæði eru mikilvægari en stærð aldins.

„Eitt af  aðalverkefnunum, og kannski 
það sem flestir hafa áhuga á, er að
finna út hvernig best er að rækta ávaxta-
tré á Íslandi. Hvernig við  tryggjum 
uppskeru og nægileg gæði,“ segir Jón. 
„Hér kemur garðyrkjumaðurinn til
skjalanna. Þá snýst þetta um gott staðar-
val, góða ræktunaraðferð  og  græna 
fingur.“ Jón segir að plöntuval sé algjört 
lykilatriði og rétt yrki skipti höfuðmáli. 

Hann vill meina að af  þeim nokkur 
hundruð yrkjum sem til eru í landinu sé 
minnihlutinn að skila góðum árangri. 
„Það er ekki nógu gott að selja tré sem 
er frá Finnlandi eða Kanada, þau þurfa 
líka að reynast vel hér á landi og þar er 
ekki allt fyrirséð,“ segir Jón. Hann telur 
að garðyrkja  eigi  framtíðina fyrir 
sér, hér á landi. Þar nefnir hann 
sérstaklega grænmetisrækt en einnig 
garðplöntu- og inniblómarækt. „Við 
þurfum bara fólk sem vill sinna slíkri 
vinnu með metnaði fyrir íslenskri garð-
yrkju, fólk sem sér að það er ekki alltaf  
best að stytta sér leið með innflutningi 
á  plöntum, heldur vill skapa hér störf  
og okkur sjálfum starfsvettvang,“ segir 
Jón að lokum.

 

Greinarhöfundur 
Brynja Þórarinsdóttir, garðyrkjufræðingur

 af  blómaskreytingabraut og framhaldsnemi. 

Rauðhetta  - Rödluvan er Sænskt yrki.

1992 - 2022 30
8940444Þorsteinn Hannibalsson Skrúðgarðyrkjumeistari

Nátthaga Ölfusi · 816 Ölfus
Sími: 698 4840

natthagi@natthagi.is 
www.natthagi.is

Moltugerð 
með rauðánum
Af  öllum ánamöðkum í heiminum, 
eru rauðánar (l. Eisenia fetida) mest 
nýttu ánamaðkarnir til moltugerðar. 
En afhverju rauðánar en ekki bara 
venjulegir ánamaðkar sem við finnum
út í beði? Tilfellið er að rauðána finnur
maður ekki í mold, heldur þar sem 
niðurbrot lífrænna efna á sér stað. 
Rauðánar lifa á rotnandi lífrænum 
efnum, þeir eru þolnari á hita og vilja 
vera margir saman nálægt yfirborðinu. 
Venjulegir ánamaðkar eru  einfarar. 
Þeir éta mold og éta sig þannig í gegn-
um jarðveginn og lofta um hann. Þeir 
vilja ekki hitann sem fylgir niðurbroti
efna og þó svo að þeir taki einhvern 
þátt í niðurbrotsferlinu, er það bara 
lítið brot af  því sem rauð-ánarnir 
afkasta, en þeir éta allt að líkamsþyngd 
sína á hverjum degi.

Hvernig hefst moltugerð með 
ormamoltu?
Fyrst er að hafa upp á einhverjum 
sem á orma og hefur tök á að láta frá sé 
„afleggjara.“ Svo er farið af  stað í undir-
búning. Til eru þónokkrar aðferðir og 
útfærslur af  ormakössum, og verður 
hver og einn að finna út hvað hentar 
fyrir sitt heimili. En svo það sé tekið 
fram þá þarf  að hafa ormana í upp-
hituðu rými, þeir þola ekki frost.
  Ég ætla að lýsa því hvernig ég byrjaði 
með mína orma fyrir hálfu ári síðan. Ég 
fékk veður af  facebook hóp sem kallar 
sig „Moltugerð með ánamöðkum.“ Bað ég 
um aðgang þar og ekki löngu síðar 
komst ég að því að samnemandi minn 
í garðyrkjuskólanum var með orma-
moltu og að hún var aflögufær.

 

Ég skoðaði margar síður á  netinu og 
komst að þeirri niðurstöðu að hafa 
minni og mjög einfaldan kassa. Ég 
keypti mér dökkgráan 40l plastkassa 
með loki í Byko, (allir ánamaðkar eiga 
það sameiginlegt að þeir stunda myrkraverk 
og kunna illa við björt híbýli). Þegar heim 
var komið boraði ég nokkur göt jafnt 
yfir í botninn, eina röð af  götum við 
efri brún kassans og svo nokkur jafnt 
yfir í lokið. Passa þarf  að nota lítinn 
bor, svo ormarnir geti ekki strokið að 
heiman. 
  Næsta skref  var að undirbúa ákjósan-
lega blöndu handa ormunum. Í byrjun
má ekki setja mikið af  lífrænum leif-
um í kassann, ormarnir verða að hafa 
undan, annars fer að myndast lykt og 
flugur að sækja í kassann. Þannig að 
ég var tilbúin með niðurrifinn pap-
pír, kaffikorg sem þeir nota til að mel-
ta, og smá mold. Setti u.þ.b. botnfylli 
af  þessari blöndu í kassann. Svo úðaði 
ég aðeins yfir með vatni, svo rakastigið 
væri passlegt, (talað er um 70% raki sé 
gott viðmið). Ég hugsa að ég hafi fengið 
um það bil hálfan lítra af  ormamoltu 
með ormunum sem ég setti í kassann 
minn.
  Í byrjun þurfti lítið að gefa þeim. Ég 
athugaði með þá á viku fresti og gaf  
þeim smá í hvert skipti. Eftir nokkrar 
vikur sá ég að ég var að gefa þeim allt 
of  mikið miðað við hvað þeir voru fáir. 
Það sá ég á því að matarleifarnar sem
ég setti í kassann voru farnar að mygla. 

Ormarnir eru ekki mjög hrifnir af  
myglu, þannig að ég fjarlægði það 
sem var mest myglað, bætti vel við 
pappír og lét þá svo í friði í tvær vikur.
Smám saman komumst við í takt með 
hversu mikið ég má gefa þeim og 
hversu oft. 

Í hvert skipti sem þeim er gefið set ég 
rifinn pappír með. Bæði til að halda 
rakanum réttum og sem fóður. Þeir fá 
kaffikorg reglulega, en þó ekki í hverri 
gjöf. Ef  matarafgangarnir eru skornir 
niður, eru þeir fljótari að klára þá, en 
þess þarf  samt ekki. Ef  mér finnst of
blautt í kassanum, bæti ég við meiri 
pappír. Það má einnig nota niðurrifna 
eggjabakka eða innan úr klósettrúllum. 

Ormarnir flakka um og er því nauðsynlegt að
loftgötin séu smá svo þeir geti ekki strokið.

Niðurbrot hafið, sölnuð lauf  og matarafgangar. 

Með hjálp rauðána eru ávextir, kaffikorgur og pappír, ákjósanlegt til niðurbrots.  Myndir: Jóhanna H. 

Mega ormarn i r fá a l l t sem t i l 
fe l lur í e ldhús inu?
Stutta svarið er nei, ormarnir eru ekki 
hrifnir af  sítrusávöxtum eða lauk. Ekki 
ætti að setja kjöt, fisk eða mjólkuraf- 
urðir í kassann. Fái ormarnir þá fæðu, 
lyktar kassinn ekki vel og aukin hætta 
verður á flugum í kassanum.

Kornvörur ætti ekki að gefa nema í 
mjög litlu magni. Það er vegna þess að 
ormarnir verða of  saddir af  kolvetn-
unum og éta þá minna og afkasta þ.a.l. 
minna. Þannig að mestmegnis eru
þetta grænmetis og ávaxta afskurður
sem ormarnir mínir fá. Þeir eru mjög 
hrifnir af  banana og  eplahýði og  þegar 
hýðinu er snúið við eftir nokkra daga í 
kassanum má oftast  finna marga tugi 
orma saman þar undir að kjamsa á 
góðgætinu. 
   Nú hálfu ári eftir að ég byrjaði með 
ormana kíki ég ekki mjög reglulega á
þá, bara þegar ég man eftir þeim. Kass-
inn er í bílskúrnum og það finnst aldrei
nein lykt frá honum. Moltan er orðin 
það mikil  að  ég  gæti  farið að sigta
hana frá og nota til íblöndunar saman
við mold en ég hugsa að ég bíði með 
það til vors. Blanda  henni  þá saman
við moldina í  gróðurhúsinu mínu.  
Moltan sem verður  til  er  á  ensku  kölluð 
(black gold), svart  gull,  en  það er   vegna 
þess hversu ótrúlega næringarrík og 
dýrmæt  hún er. Ég held að það finnist 
ekki betri næring  fyrir  plönturnar.

Þetta er mjög einfalt og viðhaldslítið 
verkefni og ætti hver sem er að geta 
haft svona vinnumenn á heimilinu.

Ásýnd kassans við matargjöf  - pappír og lífrænt.

Tilbúin molta getur orðið úrvals áburður.

Greinarhöfundur - myndir:
Jóhanna Íris Hjaltadóttir,

nemandi í garð og skógarplöntuframleiðslu.

FÁIÐ FAGLÆRÐAN MEISTARA Í GARÐINN

Garðaráð
Kæru garðyrkju unnendur og -áhuga
fólk. Í þessari litlu grein ætla ég að 
fara aðeins yfir helstu umhirðu verk 
sem garðurinn okkar krefst á hverju 
ári. Oft getur það reynst okkur snúið 
að fá botn í þau mörgu verk sem bíða 
okkar og því er gott að vita hvernig og 
hvenær er best að framkvæma þau. 
Hér munum við einbeita okkur að ein-
földum heimilisgarði. Ef  við byrjum 
bara neðst og vinnum okkur upp er 
fyrst að líta á grasið.
 

GRASFLÖT
Gras getur verið mjög mismunandi að 
gerð, það getur verið gróft eða fínt, ljóst 
eða dökkt, en það fer líka svolítið eftir 
því hvernig grasflötin er notuð hvernig 
umhirðan á að vera. Það sem allt gras 
á samt sameiginlegt er að það þarf  að
slá það. Best er að byrja að slá þegar
frost er farið úr jörðu og litur er kominn 
í grasið, þá er gott að hafa sláttu hæð í 
hærri kantinum svo hnífarnir fari ekki 
alveg niður í svörðinn, í byrjun þarf  
grasið sitt yfirborð, s.s. grasstráin, til 
að ljóstillífa svo það vaxi betur og verði 
þéttara og rótarkerfið komist vel af  stað
fyrir sumarið.
   Best  er að lauf  liggi á grasfleti  og 
sölni til vors, svo er bara hægt að slá 
það og hreinsa í fyrsta slætti, þ.a.s. ef  
það er ekki mjög mikið. Það veitir smá 
vernd ef  það skyldi koma frost og það 
veitir næringu niður í svörðinn. Í fram-
haldinu er gott að slá með venjulegri 
slátturhæð eftir þörfum yfir sumarið. 
Ef  grasið er litlaust og mikill mosi er í 
því er stundum ráðlegt að sáldra moltu 
eða moldarblönduðum sandi yfir flöt-
ina eftir að hún hefur verið mosatætt, 
þetta gerir það að verkum að næring 
kemst niður í svörðinn og sandurinn 
eykur loftun sem heldur mosanum 
frekar frá. Stundum er nóg  að bera á
áburð, gott er að gera þetta strax á 
vorin og bera þá á 2,5 til 4 kg /100fm 
af  NPK 20-10-10. 

Þetta má svo endurtaka eftir miðjan 
júní og eftir miðjan ágúst er er gott að 
setja 2-3kg /100fm af  NPK 20-10-10.

BEÐ
Mörg okkar elska blóm og hægt er að 
fá  óteljandi  tegundir  og  afbrigði  af  
sumarblómum í öllum regnbogans lit-
um, í gróðrarstöðvum langt fram á 
sumar. Ef  við erum með beð sem er 
alveg tómt, er best að byrja vorið á að 
stinga aðeins í moldina og velta henni 
um, þetta gerum við til að fá meira 
súrefni niður í jarðveginn og til að 
sjá hvort við gætum þurft að bæta við 
mold eða jafnvel setja smá sand eða 
vikur til að létta jarðveginn ef  hann 
er mjög klesstur. Eftir þetta er gott að 
skoða útlínur beðsins og kantskera, 
þetta er gert bæði til að fá fallegar 
línur og til að skera á rætur illgresis og 
grass sem leitar inn í beðið með tíma-
num. Svo er bara að fara og finna sér 
falleg blóm til að setja niður.
  Margir velja fjölæringa sem eru plönt-
ur sem koma upp ár eftir ár. Ef  við 
værum í þeim hugleiðingum þá mundi
ég velja hávaxnari tegundir og setja 
aftast í beðið og svo lágvaxnari tegund- 
ir þar fyrir framan og alltaf  að hafa í 
huga að plantan mun vaxa, ekki bara 
upp heldur líka til hliðanna. Stundum 
eru færri plöntur betri til lengri tíma. 
Þegar kemur að illgresi og umhirðu 
beðanna er mikill misskilningur að það
sé lausn að setja jarðvegsdúk undir 
moldina, vegna þess að illgresisfræin 
sem vaxa í moldinni koma ekki neðan 
frá heldur berast þau með vindinum 
og spretta upp úr moldinni.
  Það að setja  dúk,  dagblöð eða  sand 
VIRKAR EKKI, því miður verðum 
við að þola það að fá frí frá uppvaski 
og streitu og leggjast  á hnén og reita 
illgresið reglulega.

LAUKAR
Þegar kemur að laukum erum við oft-
ast að  vinna  með svokallaða  haust-
lauka, þetta eru laukar sem við setj- 
um niður á haustin frá september og 
fram í fyrsta frost en koma svo upp á 
vorin. Þessi fallegu blóm eru fyrst til 
að gleðja okkur eftir veturinn. Sumar 
tegundir koma upp í apríl og alveg 
fram í  maí  og  aðrar  tegundir  geta 
vaxið í gegnum gras. Oftast eru góðar 
leiðbeiningar aftan á pokum um 
gróðursetningu, dýpt og blómgunar-
tíma.

RUNNAR
Nú ef  við færum okkur aðeins upp og 
rýnum í runnana okkar, þá er nú best 
að klippa þá snemma á vorin. Það 
getur verið  smá sóðaskapur af  klipp-
ingunum en mér finnst lang best að 
vera með hjólbörur og tvær hrífur sem 
ég nota til að stækka á mér hendurnar, 
þá næ ég meiru upp í einu. Þetta er líka 
bráðnauðsynlegt ef  við erum með 
runna með þyrnum, það getur verið 
ansi blóðugt að eiga við þá. Stíllinn á 
klippingunni er mjög persónubund-
inn en það sem best er fyrir limgerðin 
okkar er ef  við byrjum á hliðunum, 
færum okkur svo ofar og búum til kant 
inn á við, svona eins og A í laginu.
  Það leyfir snjó að falla auðveldlega af  
greinunum á veturna svo þær brotni 
ekki. Svo tökum við toppinn ofan af  
eins beint og við getum. Það er frábært 
að gefa runnunum okkar áburð einu 
sinni á ári, má líka vera annað hvert ár, 
en það er til alhliða áburður svo sem 
Blákorn eða Græðir 1 sem flott er að 
nota og gefa það plöntunum alla þá 
næringu sem þær þurfa.

TRÉ
Við getum bæði klippt trén okkar  á
sumrin, frá júní eftir að öll laufin eru 
vaxin og fram í byrjun ágúst, eða á 
veturna, frá janúar og fram í mars.
  Ástæða þess að það er betra að klippa 
á veturna er sú að við sjáum greinar-
nar betur. þá er ekkert lauf  og það er 
minna að hreinsa upp. Nú ef  við erum 
að fást við tré þá eru nokkrar reglur 
sem við verðum að halda til haga og 
ætla ég að tala í örlítið ströngum tón, 
þið afsakið það vonandi.
REGLUR VIÐ TRJÁKLIPPINGAR.
No 1: ÞAÐ ER ALLS EKKI 
RÁÐLEGT AÐ KLIFRA Í STIGA 
MEÐ RAFMAGNS/BENSÍN KLIPP-
UR EÐA KEÐJUSAGIR.
No 2 : Horfa á tréð frá öllum hliðum, 
við viljum fá hálsríg, fjarlægum fyrst
skemmdar, dauðar eða brotnar grein-
ar. Svo þegar þær eru farnar má taka 
innan úr eða utan af, pössum bara 
heildar útlit og munum að ein grein 
getur verið hálf  króna trésins.
No 3: VIÐ VERÐUM AÐ VANDA 
OKKUR, við getum skemmt meira en 
við lögum. 

No 4: Ekki klippa í greinakragann. 
Hann er  staðsettur  á  samskeytum 
greinar og stofns, þar eru öll efnin 
sem hjálpa trénu að loka sárinu eftir 
að greinin hefur verið klippt.

No 5: Ef  við erum í vafa, þá höfum við 
samband við fagmann.

HELLULAGNIR
Síðast en ekki síst eru það hellulögnin, 
innkeyrslan, stéttin upp að húsinu og 
stígar inn í garði. Allt verður þetta 
að vera fínt eins og garðurinn. Eins og 
ég minntist á hérna að ofan þá kemur 
illgresið ofan frá og það sest líka í fúg-
una milli hellnanna. Best væri bara 
að plokka en það gæti orðið ansi tíma-
frekt, þannig að flestir eru farnir að 
háþrýsti þvo planið, sé það gert þarf  
að muna að sandurinn sem er fúgan 

á milli hellnanna er límið sem heldur 
þeim saman. Þannig að þegar búið er 
að þvo verður að sópa aftur yfir hellu-
lögnina með fúgusandi.
   Það er að mörgu að huga í umhirðu 
garðsins og það getur á köflum reynst 
flókið að vita hvað þarf  að gera. Oft 
geta starfsmenn í garðyrkju í ykkar 
bæjarfélagi gefið ykkur góð ráð, ekki 
vera feimin að spyrja.

Greinarhöfundur - myndir:
 Árný Guðrún Guðfinnsdóttir,

nemandi á 3. ári við skrúðgarðyrkjubraut.

Reynitré við Reykjamörk í Hveragerði.                                                                                                                                       Myndir: Árný Guðfinnsdóttir.



Kort af byggingum og lóð Garðyrkjuskólans 

Garðyrkjuskólinn verður opinn gestum og gangandi
á 84 ára starfsafmæli skólans.

Fullt af  skemmtilegum viðburðum og ferskt grænmeti til sölu! 

• Glæný uppskera af  hnúðkáli, grænkáli og radísum
• Grænmetismarkaður, beint frá bónda
• Garðplöntu- og blómasala
• Verkefni nemenda verða til sýnis í verknámshúsi skrúðgarðyrkju
• Torfbæir til sýnis á útisvæði skólans
• Ketilkaffi hitað úti yfir eldi
• Stærsta bananaplantekra Evrópu verður til sýnis
• Ratleikur og andlitsmálning fyrir börnin
• Hestaferðir, teymt undir börnum
• Í básum verða kynntar og seldar allskonar vörur
• Pylsur-, gos- og íssala í verknámshúsinu
• Nýbakaðar vöfflur, heitt kakó og kaffisala, margt fleira
• Hátíðardagskrá
• Túlípanasýning frá Dalsgarði
• Tónlistarflutningur
• Húsið opnar klukkan 10:00 og er opið til klukkan 17:00 

Skólabygging
Hátíðardagskrá, hlutavelta, vöfflu- og kaffisala, markaðstorg,  
kynningar og sölubásar, kynning á Garðyrkjuskólanum og náminu
Þemagarður
Kakó, skógarte, ketilkaffi 
Útisvæði
Torfbæir og -hleðslur til sýnis, hestar teymdir undir börn og ratleikur um svæðið
Pottaplöntuhús
Safn af  margskonar pottaplöntum, stórum sem smáum
Bananahús
Bananaplöntur, kaffirunnar, kakóplöntur og einstakt úrval hitabeltisplantna
Verknámshús
Andlitsmálun, pylsur, gos, ís – nemendaverkefni til sýnis
Tilraunahús
Tómataræktun
Salerni

Komið og blómstrið með okkur á nýju sumri.
Allir velkomnir og frír aðgangur!



Nemendur í Garðyrkjuskólanum hafa 
verið þeirrar gæfu aðnjótandi að 
hafa marga viskubrunna við kennslu 
í skólanum. Auk almennrar kennslu 
í undirstöðugreinum, búa kennarar 
yfir mikilli sérþekkingu hver á sínu 
sviði, enda hafa þeir komið víða við á  
ræktunarsviðinu. Ekki stendur því á 
svörum við spurningum um þær áskor- 
anir sem verða á leiðinni og nem- 
endur þurfa að leysa á mismunandi 
sviðum.  
  Gurrý okkar þekkja flestir og það er 
hægt að segja að hún sé eins og gang- 
andi uppflettirit, um blóm og blóma- 
tengd málefni. Og nú var hún að skrifa 
bók, vandað uppflettirit upp á um 
500 síður, fulla af  ljósmyndum sem 
hún hefur tekið og spanna þær langt 
tímabil. Það er Benedikt bókaúgáfa 
sem er útgefandi bókarinnar.

Okkar eigin
rithöfundur

Guðríður Helgadóttir
garðyrkjufræðingur

 og líffræðingur,
Gurrý í garðinum, hefur

unnið við garðyrkjutengd 
störf  allan sinn starfsferil og 

frætt almenning um garðyrkju 
með margvíslegum hætti, í 

útvarpi, sjónvarpi og öðrum 
miðlum.

Í þessari bók fjallar Gurrý um 
fjölærar plöntur sem henta í íslenska 
garða en hún hefur lengi haft sérstakt 

dálæti á fjölæringum hvers konar. 
Flestar tegundir í bókinni eru vel 
þekktar í ræktun en innan um og 
saman við eru sjaldgæfari dýrindi. 

Alls koma tæplega 180 tegundir við 
sögu í bókinni og eru hverri tegund 
gerð skil í máli og myndum á hverri 

opnu.

Til hamingju Gurrý, það verður gaman að eignast og lesa bókina Fjölærar plöntur. 
Fyrir hönd nemenda Garðyrkjuskólans. - HS.

Ú r skólastarfi
Garðyrkjuskólans

Fallinn er frá góður vinur Garðyrkju- 
skólans, Ólafur Oddsson. Óli var um 
langt árabil stundakennari við skólann 
og kenndi á fjölda námskeiða sem hald- 
in voru á Reykjum, bæði fyrir almenn-  
ing og lengra komna í skógræktarfræð- 
um. Hann var vinsæll kennari, náði vel 
til nemenda og kveikti hjá þeim áhuga á 
þeim viðfangsefnum sem hann fjallaði 
um hverju sinni. Hann var líka góður 
félagi, hlýr og skemmtilegur, húmoristi 
sem sá það spaugilega við lífið en einnig 
áhugasamur um fólk og vellíðan þess. 
Óli hafði einstaklega góða nærveru.

Óli starfaði sem kynningarfulltrúi Skóg- 
ræktar ríkisins og hafði þá skýru sýn að
til að auka áhuga og þekkingarstig í 
skógrækt þyrfti að opna skógana öll- 
um og hvetja fólk til að njóta og upplifa. 
Með því yrði viðhorf  almennings til 
skógræktar jákvæðara en ella og grunn- 
ur lagður að skógarmenningu á Íslandi. 
Jafnframt var hann mjög meðvitaður 
um að leiðin að hjörtum almennings 
lægi í gegnum fræðslu af  fjölbreyttu 
tagi en ekkert kæmi þó í stað þess að 
upplifa og njóta, sterk skógarupplifun 
væri besta leiðin til að upplýsa um 
ágæti skóga og skógræktar í landinu. 

Fljótlega eftir að Óli kom til starfa hjá 
Skógrækt ríkisins vakti hann máls á 
mikilvægi þess að opna þá ríkisskóga 
sem ekki höfðu verið opnaðir og bæta 
jafnframt aðgengi að skógum og fékk í 
lið með sér nokkur fyrirtæki. Þetta var 
mikil áskorun sem kallaði á ákveðna 
viðhorfsbreytingu og til þess þurfti 

uppeldisráðgjafann Óla sem náði að 
koma á góðu samtali milli margra 
aðila. Fljótlega var ákveðið að opna 
skóginn í Haukadal í Biskupstungum 
fyrir almenningi og halda þar opinn 
skógardag. Verkefnið var vel undir- 
búið og áhersla lögð á að leggja og 
merkja göngustíga, setja upp upp- 
lýsingaskilti um skóginn og koma 
upp ýmiss konar aðstöðu sem þarf  að 
vera fyrir hendi, svo sem snyrtingu og 
grillaðstöðu. Skógardagurinn var svo 
haldinn í fyrsta sinn með fjölbreyttum 
uppákomum og viðburðum sem slógu 
svo sannarlega í gegn og hefur þessi 
dagur síðan verið haldinn árlega. 

Óli var sérlega laginn í  að tengja sam- 
an ólíka menningarhópa, félagasam- 
tök, fyrirtæki og stofnanir sem áttu 
kannski fátt sameiginlegt. Segja má að 
hann hafi oft verið 5-10 árum á und- 
an sinni samtíð, því margar af  hans 
hugmyndum þóttu framúrstefnu- 
legar þegar þær komu fram en síðar 
sáu menn ljósið og gripu hugmyndir 
hans á lofti. Hann hélt þó ótrauður 
áfram með sín áhugasvið, fræðslu fyrir 
almenning og nemendur og kennara á 
öllum skólastigum. 

Fyrsta námskeiðið í tálgun hélt hann 
með lærimeistara sínum Guðmundi 
Magnússyni frá Flúðum. Það var hald- 
ið í Haukadal árið 1999  og var það 
í samstarfi við Garðyrkjuskólann. Í 
kjölfarið fylgdu fjölmörg námskeið 
um allt land. Árið 2003 kom út bók 
sem hann skrifaði til leiðbeiningar og 
fræðslu fyrir áhugasama tálgara, Lesið 
í skóginn, tálgað í tré. Bókin var góður 
grunnur fyrir samþættingu náms um 
skóg og notaði hann bókina í kennslu 
á öllum þeim námskeiðum sem hann 
hélt um allt land. Síðar þróaði hann 

námskeið í húsgagnagerð í samvinnu 
við vin sinn Ólaf  Sæmundsen skóg- 
tækni þar sem nemendum var kennt 
að nota grisjunarvið sem hráefni 
í húsgagnagerð og áhersla lögð á að 
nota náttúrulegt efni úr nærsam- 
félaginu. Í tilefni þess að 20 ár voru 
liðin frá fyrsta tálgunámskeiðinu var 
sett af  stað námskeiðaröðin Tálgu-
leiðbeinandinn, röð af  námskeiðum 
sem að hann hafði lengi rætt um og 
vildi halda til að koma þekkingu sinni 
áfram. Því lauk í mars á síðasta ári 
og útskrifuðust þar tíu nemendur. Í 
desember 2022 kom Óli hingað aust- 
ur til að skipuleggja næstu námskeið. 
Mikill eldmóður var í honum að halda 
áfram fræðslunni og að koma með eitt- 
hvað nýtt. Því miður var það síðasti 
fundur Óla í Garðyrkjuskólanum. 

Óli var sannkallaður eldhugi. Á nám- 
skeiðum sínum tók hann nemendur á 
hugarflug um menningu okkar gegn- 
um aldirnar á meðan þeir tálguðu og 
kveikti þannig áhuga sem oft á tíðum 
varð varanlegur. Óli var einstakur og 
skilur eftir sig stórt skarð en einnig 
hlýjar og góðar minningar um frá- 
bæran félaga. Blessuð sé minning hans. 

Óli á góðri stundu            Mynd: Björgvin Ö. E.

Námskeiði í húsgagnagerð.                                                                                   Mynd: Björgvin Ö. E. 

Starfsfólk og nemendur
 Garðyrkjuskólans.

Námskeið í tálgun.           Mynd: Björgvin Ö. E.

Minningarorð

Þjónusta við sjúka og garðyrkja
Saga þjónustu við sjúka og garðyrkja 
er samofin. Klaustrin voru öldum sam- 
an, auk annars, griðastaðir þeirra 
sem þurftu á umönnun, hjúkrun 
og lækningu að halda og klaustur-
garðar voru nýttir til ræktunar á fæðu, 
kryddjurtum, lækningajurtum, blóm- 
um, plöntum og trjám. Hluti af  endur- 
bata sjúkra fólst m.a. í að sýsla í slíkum 
görðum eða njóta fegurðar gróðurs til 
endurnæringar. 
  Florence Nightingale sem flestir 
þekkja sem brautryðjanda í faglegri 
þjónustu við sjúka er talin hafa fyrst 
manna lýst jákvæðum áhrifum nátt- 
úrunnar í meðferð og bata sjúk- 
linga í bók sinni Notes on Nursing sem 
kom út árið 1860. Þar lýsti hún m.a. 
þeirri trú sinni að sjónræn tengsl við 

náttúruna t.d. í gegnum glugga eða 
með blómum á sjúkrabeði hjálpi við 
endurbata sjúkra. Áherslur á tækni- 
þróun í þjónustu við sjúka urðu á 
tímabili til þess að þessum hugmynd- 
um var vikið til hliðar. Hin síðari ár 
hafa hugmyndir um heildræna með- 
ferð sjúkra aukið vægi þeirra á ný. Í 
skipulagsvinnu þykir nú álíka eðlilegt 
að skoða tengsl gróðurs og náttúru við 
bata og að horfa til bestu lausna í heil- 
brigðistækni við byggingu heilbrigðis-
stofnana. 

Þverfaglegar rannsóknir
um áhr if gróðurs á líðan
Margar faggreinar hafa með rann- 
sóknum sínum lagt hönd á plóg til 
að auka þekkingu á þeim þáttum í 
skipulagi garða og notkun gróðurs sem 
hafa meðferðarleg jákvæð áhrif  á heil- 
brigði og endurbata sjúkra. Þar má 
m.a. nefna garðyrkjufræðinga, lands- 
lagsarkitekta, ýmsar heilbrigðisstéttir 
s.s. sálfræðinga, iðjuþjálfa, sjúkraþjálf- 
ara, hjúkrunarfræðinga og lækna auk 
tæknifólks og listamanna. Rannsóknir 
hafa leitt í ljós að aðgangur að fallegu 
gróðursælu umhverfi sem vekur að- 
dáun fólks og heldur athygli þess getur 

n

stuðlað að því að það nái að leiða 
hugann frá heilsufarsvanda, neikvæð- 
ar tilfinningar minnka og streituhugs- 
unum er ýtt til hliðar. Einnig hefur 
verið sýnt fram á að sjúklingar sem 
hafa sjónrænan aðgang að náttúr- 
unni eru fljótari að ná sér eftir 
aðgerð og hafa styttri legutíma á heil- 
brigðisstofnunum, þurfi minna magn 
af  lyfjum og eru með færri fylgikvilla 
eftir aðgerð en þeir sem hafi bara 
kaldan sjúkrahúsvegginn fyrir augum.
 Þá benda niðurstöður rannsókna til 
að fólk á hjúkrunarheimilum sem hef- 
ur aðgang að náttúrunni, jafnvel þótt 
það sé aðeins sjónrænt aðgengi, nærist 
betur og hreyfi sig meira en þeir sem  
ekki njóta návista náttúrunnar við 
þessar aðstæður (Severtsen, 2006;  
Kaplan, 1998).

Hvað er garður?
Almenn skilgreining á garði er að 
hann sé rými af  tilgreindri lögun sem 
hægt er að upplifa sem eina heild, 
iðulega afmarkað frá öðru umhverfi 
af  ytri borði sem getur verið t.d. verið 
veggur, trjábeð, runni eða girðing. Slík 
afmörkun garðs getur gefið þeim sem 
sækir hann heim tilfinningu um ör- 
yggi og að viðkomandi sé verndaður 
frá ys og þys heimsins utan garðsins. 
Garðurinn sé rými með gólfi (gras, 
möl, stétt), veggjum (runnar, blóm, 
girðing) og þaki (greinar og lauf  hárra 
trjáa) (Stigsdotter et al, 2002). Einar 
Sæmundsen bendir m.a. á að hug-
takið garður hefur í íslenskri tungu 
„fleiri en eina merkingu sem eru þó 
skyldar: hlaðinn veggur, girðing, um-
girt svæði, hús, heimili, bær.“ Orðið 
garður hefur samsvörun í mörgum 
öðrum tungumálum af  ætt íslensk- 
unnar (Einar Sæmundsen, 2018).

Að njóta náttúrunnar hefu jákvæð áhrif  líðan og heilsu. Mynd: Helena S.

ræðandi 
áhrif gróðurs G

Flestir vita að fallegir og vel
hirtir garðar eru heillandi.
Margir þekkja það einnig að 
nálægð við gróður og garða getur 
einnig verið heilandi, í þeirri 
merkingu að hafa jákvæð áhrif  á 
líðan og heilsu þeirra sem njóta 
þess hvort heldur í náttúrunni, 
í skipulögðum görðum eða svæð- 
um sem eru sérstaklega ætlað að 
hafa heilandi áhrif  á fólk. Heilun 
hefur verið skilgreint sem ferli 
sem stuðlar að betri líðan fólks 
(Stigsdotter et al, 2002). Heilandi 
garður er íslensk þýðing á enska 
hugtakinu „the healing garden“. 
Í seinni tíð hefur græðandi um- 
hverfi einnig verið notað í sömu 
merkingu sem er falleg þýðing á 
hugtakinu með rökrænni tilvísun 
í gróður. Í hugmyndum um notk-
un á gróðri og ljósi í nýbyggingu 
Landspítala háskólasjúkrahúss 
til að stuðla að vellíðan hafa hönn- 
uðir verksins notað hugtakið 
græðandi umhverfi. Nánar verður 
vikið að því síðar í þessari grein.

Yndisgarðar getur veitt hugarró. Mynd: Helena S.

Hvað hefur áhrif á líðan?
Í vestrænum löndum er litið á það sem 
grundvallaratriði að garður sé úr lifandi 
efni, síbreytilegur og gróandi. Hann 
veiti aðgang að fersku lofti, dagsbirtu 
og gróðri. Mikilvægur hluti af  upplif- 
un séu áhrif  á skynfæri þess sem sækir 
garðinn heim: fegurðin, ilmurinn, áferð 
og bragð jurta og gróðurs, þytur vinds- 
ins, seytl vatnsins, hrjúf  áferð undirlag-
sins (gras, mosi); allt fyrirbæri sem geta 
veitt tilfinningu um líf, öryggi og von. 

Stefnur um græðandi áhrif garða
Fræðimenn fjalla um þrjár stefnur sem 
útskýri græðandi áhrif  garða á manninn. 
  Í fyrsta lagi hinn græðandi garður 
(The healing garden school) sem byggir 
á að umhverfi sem líkist villtri náttúru  
hreyfi við frumstæðum viðbrögðum 
mannsins og vekji hugleiðingar og 
tengingar þegar hann var hluti af  
hinni villtri náttúru. Maðurinn bregst 
t.d. við myrkri, skuggamyndun, hreyf-
ingum og hljóði sem geta verið merki 

um hættu með viðeigandi varnar- 
viðbrögðum. Á hinn bóginn svarar 
maðurinn áreiti sem vekur vellíðan 
með slökun eins og t.d. þegar sjónar-
hornið er gróður eða seytlandi vatn í 
opnu og björtu rými.
  Rannsóknir benda til þess að fólk 
jafnar sig fyrr af  álagi og streitu í um-
hverfi sem líkist upprunalegum heim-
kynnum mannsins, náttúruleg, opin 
og björt gresja (savannah). Líkaminn 
bregst við með slökun.  Önnur hlið 
þessara hugmynda felur í sér í aðgrein- 
ingu á meðvitaðri og ómeðvitaðri 
athygli. Annars vegar er maðurinn 
meðvitað að einbeita hugsun sinni og 
hegðun að þáttum sem hann vinnur 
að úrlausn á og krefjast athygli og orku 
huga og/eða handar sem geta jafnvel 
valdið honum álagi og streitu. Hins 
vegar er ómeðvituð athygli sem krefst 
lítillar stýringar og takmarkaðrar orku. 
Hið síðarnefnda á t.d. við þegar fólk 
virðir fyrir sér hluti í umhverfi sínu til 
að njóta. Við slíkar aðstæður eru litlar
kröfur gerðar til viðkomandi og sköpuð 

eru skilyrði til að hann endurnýi sig. 
Þannig er því t.d. lýst að einstaklingur 
upplifir minni kröfur frá hendi ókunn- 
ugs fólks en fjölskyldu sinnar, dýr 
geri minni kröfur til hans en mann- 
verur, plöntur minni kröfur en dýrin 
og neðst í stiganum eru nefndir hlutir 
eins og vatn og steinar sem engar kröf- 
ur gera. Óspillt náttúra gerir minni 
kröfur til manneskjunnar en skipu-
lagður garður.

Í öðru lagi er talað um meðferð gegn- 
um garðrækt (Horticultural therapy 
school) sem felur í sér þá hugmynd að 
vinna við garðyrkju hefur í sjálfu sér 
græðandi áhrif. Slík vinna er sjáanleg 
og skilar afrakstri, er þýðingarmikil og 
ánægjuleg. Vinna við garðyrkju felur 
í sér jákvæða endurgjöf  sem eykur 
ánægju, vellíðan og kallar á einbeitni 
sem dreifir huganum frá öðrum og  
jafnvel íþyngjandi hugsunum. 
  Í þriðja lagi fjallað um vitræna skól- 
ann (The cognitive school) sem felur í 
sér að heilun á sér stað í gegnum ein- 
staklingsbundna upplifun viðkomandi 
af  garði og athafnir sem hann fram-
kvæmir en bakgrunnur viðkomandi 
og persónueinkenni hafa einnig áhrif. 
Garður eða villt náttúra geti með öll- 
um sínum formum, lyktum, litum ofl.  
auk verkefna sem liggja fyrir í lifandi 
garði, eflt jákvæð viðhorf, getu og 
heilbrigði viðkomandi. Jákvæð áhrif  
græðandi garða hafi m.a. áhrif  á van-
heilsu sem tengjast kulnun, streitu og 
andlegum sjúkdómum (Stigsdotter et al 
2002).
Hvað stuðlar að heilun?
Fyrir okkur sem erum að leggja fyrir 
okkur nám í garðyrkju er gagnlegt að 
vita hvaða þættir í garði og umhverfi 
geti stuðlað að heilun. 
Þar ber fyrst að nefna að hafa þarf  
í huga hverjir koma til að njóta slíks 
garðs og skoða mismunandi þarfir  
þeirra sem þangað sækja. Í því skyni 
er mikilvægt að garðurinn sé sam-
settur af  ólíkum rýmum sem gera 
mismiklar andlegar, félagslegar og 
líkamlegar kröfur til þeirra sem þang- 
að sækja og taki mið af  aldri og getu 
þeirra sem njóta. Slíkur garður þarf  
að bjóða upp á fjölbreytt rými sem 
eru allt frá því að veita hvíld, ró og 
næði til þess að mæta þörfum þeirra 
sem eru tilbúnir til virkni sem krefst 
athygli og þátttöku. Því fleiri og ólíkari 
rými sem garðurinn býður upp á því 

Garður krydd- og lækningajurta.     Mynd: Helena S. 

Lóð Reykjalundar er einstaklega vel hönnuð, þar sem mið er tekið af  gróðri í umhverfi.       Mynd: Helena S.

Teikning af  lokuðum innigarði í nýja Landspítalanum. 

líklegra er að hann njóti vinsælda og 
gegni hlutverki sínu. Meðferð gegnum 
garðrækt mætir fyrst og fremst þörfum 
þeirra sem eru tilbúnir til virkni og eru 
aðgengileg upphækkuð ræktunarbeð 
meðal einkenna slíkra garða. Þá þarf  
að taka tillit til þess að gróður tekur 
sífelldum breytingum og gæta að því að 
umhirða og hönnun sé í takti við getu 
og þarfir þeirra sem nota slíkan garð.

Græðandi umhverfi
heilbr igðisstofnana á Íslandi
Meðferðarkjarni Landspítala við Hring- 
braut, um 70 þúsund fermetra bygg- 
ing er að rísa þessi misserin og er áætl- 
að að sá hluti sem nú er í byggingu 
verði tekin í notkun 2025-2026. Hinn 
nýji Meðferðakjarni er stærsta og flókn- 
asta einstaka byggingin á lóð Land-
spítalans en hún mun hýsa ýmsar lykil- 
einingar Landspítalans m.a. nýja sam- 
einaða bráðamóttöku, myndgreiningu, 
skurðstofur, hjartaþræðingu, gjörgæslu 
og legudeildir. 
  Hugmyndir um græðandi umhverfi 
hafa verið hafðar að leiðarljósi hjá 
arkitektum byggingarinnar, en Ögmundur 
Skarphéðinsson arkitekt hjá Horn- 
steinum leiðir hóp hönnuða, sem starfa 
að hönnum nýs meðferðarkjarna.  
Ragnhildur Skarphéðinsdóttir lands- 
lagsarkitekt hefur haft yfirumsjón með 
hönnun ljós- og þakgarða sem eru 
20 að tölu, hvert með sitt hlutverk/
sérkenni og umhverfishvata. Í svari frá

Ásdísi Ingþórsdóttur verkefnastjóra 
hjá Nýjum Landspítala um þessar hug- 
myndir kemur fram að gera megi 
ráð fyrir að veikustu sjúklingar land-
sins fái þjónustu í meðferðarkjarna. 
„Við hönnun meðferðarkjarna var 
ákveðið að brjóta hana upp í „stangir“ 
eða einingar sem tengdar eru með 
lyftu og stigahúsum. Milli „stanganna“ 
gefst tækifæri til að hafa ljósgarða, 

útisvæði, þakgarða, inngarða og svalir 
sem unnið er með sem hluta af  
græðandi umhverfi hússins. Þessi svæði 
eru hönnuð með ýmsum hætti m.a. 
með tilliti til þess hvort gert sé ráð fyrir
að möguleiki sé að fara út á eða í þau 
eða hvort eingöngu sé hægt að horfa 
á þau. Unnið er með ólíkt efnisval, 
lýsingu og liti enda ekki síður mikil-
vægt að hafa fallegt og græðandi um- 
hverfi til að horfa á.“
  Vegna eðlis sjúkrahúsa þar sem sjúkt 
fólk fær þjónustu og er oft móttækilegra 
fyrir sýkingum þarf  að taka tillit til 
sýkingavarna og öryggissjónarmiða 
við hönnun slíkra svæða þar sem mold 
og gróður er annars vegar. Þakgarðar 
eru ekki algengir á Íslandi og er það 
nýmæli að ofan á þaki fjórðu hæðar 
miðstangar hússins verður stór garður 
þar sem njóta má útivistar. Hann er 
staðsettur á milli legudeildaeininga og 
er endurhæfingarsvæði í tengslum við 
hann. Þá eru minni garðar, svalir og 

þaksvæði hér og þar um húsið þar 
sem njóta má útiveru eða fallegrar 
ásýndar. Þá eru ljósgarðar á 5. hæð í 
tengslum við legudeildir á 5. og 6. hæð 
sem sjúklingar geta notið en þó er ekki 
gert ráð fyrir að sjúklingar geti farið 
inn í þá.
  Þessu til viðbótar má nefna að á 
Grensásdeild, þar sem endurhæfingar- 
starfsemi Landspítala fer fram, var 
byggður upp garður fyrir nokkrum 
árum sérstaklega til afnota fyrir endur- 
hæfingu sjúklinga sem þar liggja eða 
sækja þjónustu. Stækkun Grensásdeild- 
ar er komin í farveg en þar verður 
bætt við legudeild og endurhæfingar- 
rýmum. Hluti af  því verkefni er að nýta 
útirými fyrir sjúklinga og að tengja 
hús og garð með kaffihúsi. Þá var 
áhugavert að lesa nýlega fréttir í fjöl- 
miðlum um áform um byggingu lauf- 
skála/garðskála við hjúkrunarheimilið 
Grund í Reykjavík sem tengist aðal-
byggingu sem viðbót við þjónustu við 
aldrað heimilisfólk og aðstandendur 
þeirra. Á Reykjalundi er mikil vitund 
um græðandi umhverfi og notar stofn-
unin aðgengi að náttúru og gróðri 
markvisst til að hjálpa skjólstæðingum 
sínum til að ná árangri í endurhæfingu. 

 

Framangreind dæmi eru langt frá því 
tæmandi en sýna að hugmyndir um 
græðandi áhrif  gróðurs hafa fengið 
aukið vægi í skipulagi heilbrigðisstofn- 
ana á Íslandi og gleður það mjög hjörtu 
nemenda í garðyrkju ekki síst þeirra 
sem hafa menntunarbakgrunn í heil- 
brigðisþjónustu eins og greinarhöf- 
undur hefur.

Samkvæmt teikningum er gert ráð fyrir þakgarði á nýbyggingu Landspítalans við Hringbraut.         

Heimildir.

Myndir frá Landspítala fengnar frá Hornsteinum arkitektastofu.

Teikning af  þaki nýja Landspítalans.

Greinarhöfundur Ásta Möller, 
BSc í hjúkrunarfræði, 

MPA í opinberri stjórnsýslu,
nemandi á garð- og skógarplöntubraut.

Hvað er Garðyrkjufélagið?
Garðyrkjufélag  Íslands var stofnað árið 
1885 og er áhugamannafélag um 
alls kyns ræktun og byggir fyrst og 
fremst á sjálfboðaliðastarfi. Starfsemi 
félagsins byggist að mestu upp á 
viðburðum og klúbbastarfi. Á vetur-
nar eru mánaðarlegir fyrirlestrar í 
höfuðstöðvum okkar að Síðumúla 1 
með fagfólki um ýmis efni er tengjast 
ræktun. Af  klúbbunum okkar er 
rósaklúbburinn virkastur en hinir bíða 
þess að vera vaktir til lífsins af  áhuga- 
sömum meðlimum. Sum klúbbastarf- 
semi  hefur verið færð yfir í virka Fés-
bókarhópa en það er einnig góður 
vettvangur til að deila upplýsingum og 
miðla reynslu. 

Árlega er gefinn út frælisti sem hægt 
er að panta úr. Fræmiðlun er eitt af  
því mikilvægasta sem við gerum, 
að miðla fræjum plantna sem hafa að- 
lagast íslenskum aðstæðum. Meðlimir 
fá 30% afslátt af  öllum pöntunum 
listans. Við eigum gott safn fræðslurita 
og garðyrkjubóka sem hægt er að 
glugga í á viðburðum félagsins. Á vorin 
er plöntuskiptidagur fastur liður en 
yfir sumarið förum við í garðaheim- 
sóknir, þar sem meðlimir opna garða 
sína fyrir áhugasömum.  

Við gefum árlega út rit Garðyrkjufélag-
sins sem inniheldur fræðslugreinar og 
reynslusögur. Einnig eru fjölmargar 
deildir út á landi þar sem virknin er 
háð áhuga félagsmanna. Finnið okkur 
á Facebook og www.gardurinn.is og 
gerist meðlimir á heimasíðu okkar.

Mín framtíðarsýn
Í raun hafði ég ekki verið félagi í 
Garðyrkjufélaginu og hafði ekki hug-
mynd um hvað áður hafði farið þar 
fram. Mín sýn er sú að framlengja 
þessar dásamlegu stundir, ráðleggingar-
nar, reynslusögurnar og öll samtölin, sem 
ég hef  átt við nemendur í Garðyrkju- 
skólanum síðastliðin misseri. Allir í 
skólanum hafa brennandi áhuga og 
áhugasviðin eru margvísleg og ólík. 
Þegar við hittumst á slíkum stað, þar 
sem leyfilegt er að „nördast” fram 
í hið óendanlega ræða tilraunir og 
mistök, sigra og seiglu þá verður eitt- 
hvað sérstakt til. Sameiginlegur áhugi 
okkar á öllu sem lifir, smitar út frá sér 
og magnast innan hópsins með gleði 
og hvatningu. Allar leiðir og aðferðir 
verða spennandi. 

Allur áhugi verður öðrum hvatning, 
því við erum nemar og stefnum að því 
einu að skapa líf, litla plöntu, rækta 
ávöxt eða tré. Sá sem plantað hefur tré 
á lífsleið sinni hefur sannarlega ekki lif- 
að til einskis, segir kínverskt máltæki. 
  Mig langar að hvetja alla sem eru 
eða hafa verið í Garðyrkjuskólanum, 
eða hafa ekki verið þar en hafa áhuga 
á einhverju sem tengist því að rækta 
plöntur að taka þátt. Komið og verið 
með í Garðyrkjufélagi Íslands. 

Virkið þessa klúbba sem hafa margir 
legið í dvala og deilið ykkar áhuga 
og ástríðu, stingið saman nefjum og 
talið saman! Það er svo skemmtilegt 
og mannbætandi. Við sem búum á 
landi þar sem skógur þekur einungis 
tvö prósent landsins þurfum meira 
grænt í lífið okkar, fleiri plöntur, 
blóm, ávexti og grænmeti. Já, það er 
allt hægt, ef  þú bara prófar. Byrjum 
smátt og sjáum hvert það leiðir okkur. 
Notum afgangana úr eldhúsinu og 
búum til okkar eigin mold til að 
rækta úr í stað þess að borga gjöld 
fyrir urðun. Þetta er gull sem við 
eigum að nýta. Ræktum kryddjurtir 
í eldhúsglugganum, kál á svölunum og 
baunir í bakgarðinum. Prófum eitt- 
hvað nýtt, byrjum á einu fræi, einum 
ávaxtasteini, afleggjara og miðlum 
reynslu okkar til komandi kynslóða!

arðyrkjufélag ÍslandsG
Ég heiti Hjördís Rögn

og sit í stjórn 
Garðyrkjufélags Íslands. 
Ég er nýr viðburðastjóri

félagsins og reyni að stuðla 
að aukinni þekkingu á 

ræktun, frá ýmsum hliðum
á þeim vettvangi.

Að öllu óbreyttu útskrifast ég 
frá Garðyrkjuskólanum
á Reykjum vorið 2024.

Grasagarðurinn Akureyri - Persabjalla/Pulsatilla albana. 

Nemendur Garðyrkjskólans fræðast um plöntur. 

Gæðastund í Kjarnaskógi. 

Skoðunarferð í Alþingisgarðinn. 

Greinarhöfundur - myndir: 
Hjördís Rögn Baldursdóttir,

 nemandi á garð- og skógarplöntubraut.

VORBOÐINN 2023     29



Torf og grjóthleðsla
– þjóðararfur
Frá örófi alda og langt fram á 20. öld 
notuðu Íslendingar byggingarefni úr 
torfi og grjóti. Bæir og kot, búfjárhús, 
hlaðnir veggir sem skjól fyrir búfé, 
til að aðskilja tún og úthaga, sums-
staðar sem landamerki milli bæja. 
Allt var þetta byggt úr torfi og grjóti, 
enda nærtækt og ódýrt byggingarefni. 
Hleðslutæknin er ekki tilviljunar- 
kennd heldur úthugsuð tækni. Með 
því að skera torfið og hlaða á vissan 
hátt, myndast burðar- og vatnsþol auk 
einangrunar gegn kulda. Oftast er 
grjóti hlaðið með torfinu. Þessi lýsing 
er ekki tæmandi heldur smá viðleitni 
og hvatning til þess að fræðast um 
þjóðararf, byggingartækni og hugtök, 
nokkuð sem var næstum því glatað.

Vaknað upp við vondan draum
Það var á áratugunum “80 –“90 sem 
farið var að spá í það að þeim sem höfðu 
kunnáttu í torf  og grjóthleðslu færi 
fækkandi, vegna aldurs. Lítil nýliðun 
var í handverkinu og var ástæðan ein-
föld. Samfélagið var að breytast og 
þróast í áttina að því sem við þekkjum 
í dag. Flestir þeir sem fæðst höfðu í 
torfbæ og þar með fengið handverkið 
í arf, voru hættir störfum vegna aldurs. 
  Það voru arkitektar eins og Stefán 
Örn og Hjörleifur Stefánsson ásamt 
fleirum sem áttu þátt í því að vekja 
máls á vandanum. Það gerðist þegar 
inn á þeirra borð komu verkefni 
tengd byggingartækni eldri tíma. 

Námskeið á Reykjum
Árið 1992 var farið að leggja drög að 
því að fá handverksmann til þess að 
halda námskeið í torf- og grjóthleðslu 
í Garðyrkjuskólanum á Reykjum.
Handverks maðurinn Sveinn Einars- 
son frá Hnjóti á Egilsstöðum var þá 
fenginn til að kenna,  þá rúmlega átt- 
ræður. Þátttaka var góð og er skem-
mtilegt að segja frá því að námskeiðið 
var tekið upp á myndband með 
VHS tækninni. Gæðin eru ekki sem 
best en um dýrmætar heimildir er 
að ræða. Sennnilega var það Grétar  
Unnsteinsson skólastjóri í Garðyrkju 
skólanum að Reykjum sem var hvata- 
maðurinn að því að fá Svein í kennslu, 
en Grétar var og er mikill áhugamaður 
um þjóðlegann fróðleik. 

Guðjón Kr ist insson 
Af  þeim nemendum sem voru á nám- 
skeiði hjá Sveini er Guðjón Kristinsson 
sá eini sem hefur lagt grjóthleðsluna 
fyrir sig. Guðjón segir: „Þá voru frekar 
fáir í landinu sem kunnu þessa fornu 
byggingartækni, svo vitað væri.

Ég man eftir nokkrum, t.d. voru það Ari 
Jóhannesson og Tryggvi Hansen sem 
höfðu lært af  Sveini og reynda ein- 
hverjir fleiri. Víglundur Kristjánsson á 
Hellu, er mjög fær hleðslumaður. Unn-
steinn Elíasson frá Ferjubakka í Borgar-
firði lærði þetta hjá afa sínum og pabba. 
Svo er það Helgi Sigurðsson sem er 
með Fornverkaskólann í Skagafirði. 
Á vefsíðu skólans er margt áhugavert 
lesefni um hleðslutækni, m.a. kennslu- 
efni sem heitir Gamlir byggingarhættir. 1

K lambran er ke l tnesk 
Ef  fólk hefði ekki getað byggt torfbæi 
á Íslandi þá hefði þjóðin ekki getað lif- 
að af. Verkfærin eru einföld: Einn hníf- 
ur og ein öxi, kannski einn bor er það 
sem til þarf. Þó ekki sé hefð fyrir húsa- 
gerð úr torfi og grjóti á Norðurlön-
dum er stíllinn á húsagerðinni svolítið 
samískur. Klambran er keltnesk að 
uppruna og má sjá ummerki um hana 
allt að 1000 ár aftur í tímann á  
Bretlandseyjum, en mynstrið má sjá í 
grjóthleðslum suður við Miðjarðar-
haf. Að leggja torfið á þennan hátt og 
mynda þetta mynstur er viss rökhyggja 
og útsjónasemi til þess að halda raka  
burtu. Klambran lokast undan eigin 
þunga og frostið nær ekki að sprengja sér 
leið inn í vegginn,“ segir Guðjón.

Að nýta gamla tækni
Ótal möguleikar felast í þessari gömlu 
tækni og margskonar vegghleðslur 
verða æ vinsælli. Það eina sem setur 
mörkin er hugmyndaflugið.

„Það er eins með þessa hluti 
og hverja aðra menningu, 
þetta líður hjá e ins og hver 

annar árstraumur. Þegar 
öðruvísi og þægilegra 

húsnæði kom t i l sögunnar 
varð fólk nýjungargjarnt og 
kastaði þessum menningar-
arfi. Það var hálfgerð skömm 
að þessum búskaparháttum 

og fólk vi ldi bara gleyma.“ 

•klambra •strengur •hnaus
•kantsnidda •þaksnidda
•kvíahnaus •tróðir •hrís

Guðjón Kristinsson við sögun á síberíulerki.                                                                                Mynd: Helena S.

 (1) https://www.glaumbaer.is/is/safnfraedsla/fornverkaskolinn30     VORBOÐINN 2023

Torf- og grjóthleðsla í Garðyrkjuskólanum vor 2022

30 ár frá fyrsta námskeiðinu
Í maí 2022 var haldið torf- og grjót- 
hleðslunámskeið að Reykjum. Þá voru 
liðin 30 ár frá því Sveinn Einarsson hélt 
fyrsta hleðslunámskeiðið í Garðyrkju- 
skólanum árið 1992. Kennarar nú 
voru Guðmundur Arngrímsson, Guð-
mundur H. Sveinbjörnsson og Kristín 
Auður Elíasdóttir. Nemendur fengu 
að spreyta sig á þrenns konar mismun- 
andi hleðslutækni. Þátttaka var góð, 
allir voru áhugasamir og skemmtu sér 
vel eins og sjá má á myndunum.

Skiptinemar frá Danmörku
Garðyrkjuskólinn að Reykjum og 
Jordbrugets Uddanelsescenter í Dan-
mörku hafa átt gott samstarf  í ára- 
tugi og gert nemendum kleift að kom- 
ast erlendis í verknám og vinnusmiðjur 
til þess að læra nýja hluti sem nýtast 
þeim í starfi. Jessica Fredgaard, Johan 
Klinkby og Yannick Boeriis hafa verið 
hér í þriggja vikna verknámi. Hafa þau 
kynnst íslenskum aðstæðum og -efni- 
viði. Við þökkum þeim fyrir komuna.

-HS. -HS.

Stíflan við Djúpós
– Safamýri
Árið 1923 var lokið við að gera 340 m 
langa stíflu við Djúpós norðan við  
Þykkvabæ, sem þá var stærsta stíflu- 
gerð á Íslandi. Lokaðist þá rennsli 
Þverár gegnum Rangá og þvert yfir 
til Þjórsár. Áin braut sér stöðugt nýjar 
leiðir í gegnum þetta svæði milli ánna 
sem þá var gríðarstór mýri sem hét 
Safamýri. Þá sáu menn enga aðra 
leið en að stífla, en fram að því var 
Þykkvibær eyja í þessu vatnasvæði.
  Af  Safamýrinni fara margar sögur og 
samkvæmt þeim var hún þá grasgefn- 
asta svæði á landinu áratugi áður og 
sóttu menn slægjur í hana víðs vegar 
af  Suður- og Vesturlandi. Sagt er að 
mýrin hafi verið einstaklega fögur 
þegar grasið bylgjaðist um yfir óravegu 
í allar áttir. Einnig að kýr hafi gefið 
einstaklega góða mjólk ef  þær voru 
fóðraðar af  grasinu.

Merkar heimildir
Samkvæmt Árna Óla er skrifaði bók 
um sögu Þykkvabæjar 1963 og nefnist 
Þúsund ára sveitaþorp uxu í mýr- 
inni margar tegundirnar af  störum: 
Gulstör Carex cryptocarpa, Blástör 
eða blágufa Carex ampullacea og svo 
Mýrarstör Carex vulgaris.
  Gras var sagt svo hávaxið að binda 
mátti enda saman yfir hestbak. Kindur 
áttu til að fara inn í mýrina og villast þar 
svo dögum skipti. Stundum voru þær 
svo lengi að fæturnir rotnuðu undan 
þeim í vatninu. Árið 1923 höfðu 
menn fáar stórvirkar vinnuvélar og 
lítið af  verkfærum svo stíflan var 
að mestu unnin af  mörgum verka- 
mönnum sem unnu með (handverk-
færum) berum höndum. Nokkrum ár- 
um áður þegar tilraun var gerð til að 
stífla Djúpós stóðu menn út í ánni 
og hlóðu sniddum upp og þótti það  
„nokkuð kalsasamt“ er skrifað í bókina. 

Lýsing af stíf lugerðinni
Lýsing Árna Óla af  stíflugerðinni 
er hér í stuttu máli:
Byrjað var að fella skóg í Hraunteigi 
við Næfurholt (sem er í dag eyðibýli 
ekki langt frá Heklu) 150 hestburði af  
hrísi sem fleytt var niður ána að áfanga- 
stað. Vegamálastjóri þá Geir Zoega 
útvegaði fjöldamörg tré sem voru 18 
til 24 fet að lengd og 6 þumlungar í 

þvermál. Ekki er sagt hvaðan þessi tré 
komu eða af  hvaða tegund þau voru.
Fenginn hafði verið fallhamar að láni 
frá Reykjavík.Vinnubrögðum við stíflu- 
gerðina er vel og nákvæmlega lýst í bók 
Árna og verður sú lýsing ekki endur- 
tekin hér í stuttri grein, en margt 
hljómar þar undarlega í dag. Menn 
skáru sniddur og vöfðu í gamlar botn- 
vörpudræsur. Búnir voru til stórir bagg- 
ar úr hrísinu og þessu raðað saman. 

Unnið á fleka
Menn voru á fleka úti í ánni með fall-
hamarinn og voru reknir niður staurar 
með 1 m millibili. Unnið var að stíflu- 
gerðinni frá sitthvorum enda og þegar 
fór að nálgast miðjuna var straumur- 
inn á vatninu orðinn svo mikill að 
staurarnir héldust ekki fastir á sínum 
stað og stóðu menn um stund ráðþrota 
en þá kom einum í hug að hann hafði 
hirt ankeri stórt og mikið í strandi 40 
árum áður og var náð í það. Ankerinu 
var sökkt í ána og vírar bundnir í staur- 
ana. Þetta hélt og hægt var að loka 
stíflunni. Síðasta fyllingin í gatið voru 
stórir kláfar sem voru smíðaðir og þeir 
fylltir af  sniddum og þessu sökkt í belj- 
andi strauminn sem ekki bifaði þeim 
úr stað.
  Djúpósstíflan er 340 m löng og 8 m 
breið og þótti óskaplega dýr. Kostnaður 
þá var um 100.000 kr. og með mjög ein-
faldri framreiknun er c. a. hálfur millj- 
arður í dag. Ríkið greiddi 3/4 hluta 
en bændur sem höfðu hag af  stíflu- 
gerðinni greiddu það sem út af  stóð. 

Land þurrkað upp
Þegar Djúpós var stíflaður og áin hætt 
að renna þvert um allt var þegar hafist 
handa við að skipuleggja skurðgröft 
svo þurrka mætti upp landsvæðið. 
Safamýri átti svo að bjarga frá glötun 
með því að stýra vatnsmagninu. Áin 
hafði veitt allt of  miklu vatni í mýrina 
og nú þurfti að gera mikla skurði og 
áveitukerfi. 

„TAKA MÝRINNI TAK“ eins og 
sagt var. Skuldir bænda komu þó í veg 
fyrir að eitthvað væri gert í ein 7 ár.
  Árið 1930 var stofnað félag sem fékk 
nafnið Landþurrkunarfélag Safamýr- 
ar. Var fyrsta verk félagsins árið 1933 
að fá lánaða fljótandi gröfu og var graf- 
inn upp gamall skurður frá Rangá yfir 
í Frakkavatn rétt ofan við Þykkvabæ. 
Síðar voru grafnir fleiri skurðir og 
vatnið úr mýrinni þannig leitt yfir í 
árnar og út í sjó. Vatnshalli var og er 
takmarkaður á þessu svæði svo allt tók 
þetta langan tíma.

Einn af  mörgum framræsluskurðum við Þykkvabæ.                                                          Myndir: Ólafur A. 

32     VORBOÐINN 2023



Graf ið látlaust í 12 ár
Í bók Árna er sagt að einn skurðurinn 
sé 3 km og vatnshalli aðeins 70 cm. 
Þannig var unnið að björgun mýrar- 
innar en það reyndist verða hennar 
dauði því hún endurheimtist ekki. Þeg- 
ar Árni var að safna efni í bókina 1000 
ára sveitaþorp fyrir um 60 árum, hitti 
hann fyrir Hafliða Guðmundsson sem 
var einn helsti frammámaður Þykkva- 
bæjar, þar sem hann var að mæla fyrir 
skurðum sem átti að fara að grafa. 
Hafliði í Búð eins og hann var ætíð 
kallaður, sá til þess á sínum tíma að 
Þykkbæingar eignuðust skurðgröfu og 
með henni var þá búið að grafa lát-
laust í 12 ár.

100 ár frá byrjun framkvæmda
Hér er aðeins stiklað á stóru um þessa 
stíflugerð og sögu Safamýrar og verður 
þess eflaust minnst í sumar að 100 ár 
eru frá því að þessi stóra framkvæmd 
hófst. Fyrir áhugasama er hægt að lesa 
meira um stíflugerðina í bók Árna. 

Einnig er fjallað um sama efni í Stiklu- 
þáttum Ómars Ragnarssonar.
Á síðustu árum hefur endurheimt vot 
lendis verið mjög í umræðunni og er 
heilmikið hægt að lesa og kynna sér 
um það á votlendi.is.
  Á timarit.is eru margar greinar tengd- 
ar Safamýri og er ein vísindagrein til 
á þýsku og heitir Uber die vegetation. 
Er sú grein skrifuð af  Steindóri Stein- 
dórssyni frá Hlöðum en hann var þekk- 
tur grasafræðingur og skólameistari MA. 

Á vef  Votlendi.is sést framræst land á Íslandi.

Greinarhöfundur - myndir:
Ólafur Þ. Auðunsson, ljósmyndari,

nemandi á skrúðgarðyrkjubraut.

Heimildir: Bókin Þúsund ára sveitaþorp eftir Árna Óla. – Frétt úr Tíminn frá 16 júlí 1943
Vefsíðan Votlendi.is – Hliðstætt efni: youtuberás votlendissjóðs á Berserkseyri - YouTube

Velunnarar skólans
Svo hægt sé að halda sumarhátíð, 
kynna námið, keppa í hellulögnum og 
gefa út ritið Vorboðann, þarf  margt til. 
Í formi gjafa og styrkja hafa margir rétt 
fram hjálparhönd. Stuðningurinn er 
ómetanlegur og þökkum við vel- 
unnurum skólans, sem eru margir: 
   •BM Vallá gaf  peysur með kennimerki  
skólans. Forræktaðar jarðarberjaplönt- 
ur koma frá •NPK, sem nemendur 
hafa haldið áfram að rækta. •Torf.is  
gaf  grasþökur í verknámshúsið •Ecoraster 
gaf  hluta af  plastgrindum sem eru í 
sama húsi. Einnig styrktu eftirfarandi 
fyrirtæki: •Dalsgarður •Grænn markaður 
•Espiflöt •Garðyrkjustöðin Sunna •Ártangi 
•Ölgerðin •Innigarðar •Kryddhúsið •Sam- 
hentir •Vífilfell •Lambhagi •Hveratún 
•Home & you •Gróður ehf  •Gufuhlíð 
•Inga Elín, listamaður •Pottagaldrar 
•Kemi ehf. •Blóma Brynja •1905, blóma- 
búð •Kjarnafæði •66°Norður •Sportís 
•Vorverk •Fiskfélagið •Guinot, snyrtistofa 
•Pönksafnið •Eyemazy •Silja Hendrius 
•Hofland pizza •Álnavörubúðin •Rósa- 
kaffi•Flúðajörfi •Ramla, búð •Ísland – 
Pólland, verslun, o. fl. Listinn er enn 
lengri og voru vinningar fyrir tombólu 
enn að berast þegar blaðið fór í prent. 

Í skemmtilegu spjalli segir Dóra 
Steinsdóttir frá einstökum sveppafundi 
sem vakið hefur athygli margra. 

Hellaskoðun á Hellu
Eftir að notkun Hlöðuhellis á Hellu 
var hætt hefur hann smásaman fyllst 
upp og lokast þegar grjót, sandur og 
jarðvegur hrundi niður í hann gegnum 
op á þakinu. Fremri hluti hellisins var 
hreinsaður út 1913 en innri hlutinn ekki 
fyrr en árið 2016. Hellarnir eru úr sand-
steini hoggnir inn í sandsteinsberg.

Minnir á keltnesk eldstæði
Við útgröftinn innst inn í hellinum kom 
í ljós hlaðinn jarðvegsstokkur, um það 
bil 200 cm langur, 60 - 70 cm hár og 
60 cm djúpur. Hugmyndir eru um að 
þetta hafi verið eldstæði. Það líkist eld-
stæði sem má finna í keltneskum hellum. 
Það sem vekur athygli er að sums staðar 
í hellunum er innréttingin hoggin inn í 
bergið, en þarna er hún hlaðin úr grjóti 
með jarðvegi sem settur hefur verið 
á milli. Þegar verið var að grafa þarna út 
2016 komu í ljós breiður af  sveppum í 
þjöppuðum jarðvegi úr stokknum. 

Einstakir sveppir
Þetta verður að telst mjög sérstakt þar 
sem hellarnir hafa verið óhreyfðir í marg- 
ar aldir. Síðan þá hafa sveppir sprottið 
í stokknum á hverju ári, á sama tíma 
árs, eða í lok sumars. Þeir spretta út á 
mismunandi stöðum milli hleðslustein- 
anna ár hvert. Þeir eru ekki alltaf  jafn 
stórir en mjög svipaðir í útliti. Haustið 
2022 voru sveppirnir ekki mjög margir 
en óvenju langir, eða allt að 50 cm.

Greining Guðríðar Gyðu 
Sýni voru tekin af  sveppunum í sam-
ráði við Guðríði Gyðu Eyjólfsdóttur 
sveppafræðing hjá Náttúrufræðistofnun 
Íslands á Akureyri. 

Gyðu hefur ekki tekist að greina tegund- 
ina með vissu. En líklega er þetta spyrð- 
an Lyophyllum fumosum. Spyrða sem ekki 
hefur enn fengið íslenskt nafn. Er svipuð 
klumbuspyrðu Lyophyllum decastes. Lítið 
ljós er í hellinum og vill Gyða meina 
að af  því að sveppirnir njóti ekki sólar, 
verði þeir svona langir og hattarnir mjóir. 

Sveppirnir eru senuþjófar 
Haustið 2021voru þeir hatt víðari, segir 
Dóra. Vafi er á því hvað sveppurinn 
nái langt niður, því undir hleðslunni er 
bara sandsteinn svo þeir ættu ekki að 
ná neinni tenginu í líf  fyrir utan hellinn. 
Sveppirnir hafa á einhvern hátt 
komið utan frá með jarðvegi. Líklegast 
er að þeir hafi borist með jarðvegi 
þegar stokkurinn var hlaðinn, hvenær 
sem það nú var? Dóra segir hellaferð- 
irnar vera vinsælar og það sé hægt að 
fara í opnar skipulagðar skoðunarferðir 
alla daga, allt árið. 

Við erum sem sagt að sýna manngerða 
hella sem eru hoggnir út í sandsteininn 
á óþekktu tímabili. Er það mikið 
hitamál hvenær það hafi verið? Hvort 
þeir séu yngri eða eldri en norrænt 
landnám á Íslandi? Hvað sem því 
líður hafa hellarnir verið mikið not- 
aðir í gegnum tíðina í búskap á bænum 
Ægissíðu. Talið er að um 200 manngerð- 
ir hellar séu á Íslandi. Þeir eru þó nokkrir 
á Ægissíðu en þar eru þrír til fjórir 
sem eru til sýnis eftir veðri og aðstæð- 
um. Í þessum skoðunarferðum er svepp- 
urinn mikill senuþjófur í þá þrjá mánuði 
sem hann vex. Það er í ágústmánuði sem 
þeir byrja að gæjast fram úr moldinni á 
milli hleðslusteinanna. Fyrst koma litlir 
sprotar sem vaxa stöðugt á tímabilinu 
sem vöxturinn varir. 

Íslendingar eru duglegir að koma og 
skoða og fræðast, þó aðallega yfir sumar-
tímann eða í skipulögðum hópferðum 
yfir veturinn. En erlendir ferðamenn 
sækja hellana heim allt árið í smærri og 
stærri hópum. Þeim hefur fjölgað sem 
koma í svokallaðar lúxusferðir. Það eru 
ferðir með viskí- og bjórsmökkun, einnig 
er smakkað á grafinni og reyktri gæs. Það 
eru allskonar ferðir eins og vinnustaða- 
og árshátíðarferðir. Ekki er hægt að fara 
í hellana á eigin vegum þar sem þeir eru 
friðaðir og því er leiðsögumaður alltaf  
með í för, því stór hluti ferðarinnar bygg- 
ist á fróðleik með léttu ívafi. 

Dóra Steinsdóttir verkefnastjóri.       Mynd: Helena S.

alinn heimurF

Gæti verið Lyophyllum fumosum?        Mynd: Helena S.

Sveppurinn innst í hellinum.          Mynd: Helena S.

 Guðríður Gyða Eyjólfsdóttir sveppafræðingur. 

Spennandi rannsóknarefni 
Í samtali við Gyðu kom 
eftirfarandi fram:
Sveppurinn er spyrða, Lyophyllum teg- 
und, líklega sú ónefnda, Lyophyllum 
fumosus, sem er svipuð klumbuspyrðu, 
Lyophyllum decastes. Greiningin byggir 
á aldinum sem tekin voru í byrjun 
nóvember 2021 og til viðbótar mjög 
ungleg aldin sem tekin voru um mið-
jan september 2022 en þau gætu hafa 
fengið of  litla birtu til þess að hatt- 
urinn stækkaði eðlilega. Þegar ég sé 
myndir af  sveppum sem einhverjir 
hafa fundið á Íslandi verð ég stund- 
um svakalega forvitin. Og reyni að  
fá send nokkur aldin, annað hvort fersk 
eða þurrkuð. Í fyrra og aftur í sumar 
hefur fólk birt myndir af  hattsveppum 

í hellum við Ægissíðu, Hellunum við  
Hellu, og velt fyrir sér hvaða sveppur 
þetta væri. Af  myndunum að dæma 
voru aldinin fremur ljós og fanir ljósar og 
þótti mér líklegast að þetta væri einhver  
spyrða, Lyophyllum tegund. Þriðjudaginn 
2. nóv. 2021 skrapp starfsmaður Hell- 
anna við Hellu í hellinn og valdi 4 aldin 
og pakkaði þeim og sendi mér í 
pósti. Þau komu fimmtudaginn 4. nóv. 
ásamt með grámynstruðu mordýri í 
miklu úrvali og á elsta aldininu 
hafði sprottið upp sníkjusveppur. Það 
var greinileg lykt af  sveppnum og frekar 
í jákvæðari kantinum en ég gat ómögu- 
lega líkt henni við neina vel þekkta lykt. 
Gróin voru nokkurn veginn hnöttótt 
og 5,5-6,5 µm í þvermál. Þar með voru 
útilokaðar tegundir með lengri gró. 

Stærsta aldinið var 240 mm hátt og það 
næst stærsta var 220 mm hátt. Hattur 
lághvolflaga með svolítið flipóttu barði, 
alveg sléttur, líklega vatnsbreytinn og 
ljósbrúnn/drapplitur, 70-120 mm í þver-
mál. Stafur sléttur, samlitur fönum sem 
voru ljósar ekki alveg mjallhvítar heldur 
örlítið út í rjómagult. Stafur sívalur og 
8-16 mm ofarlega en digrastur neðst 
12-20 mm. Það má samt búast við því 
að það að vaxa neðanjarðar og í ann- 
ars konar ljósi en er ofanjarðar, hafi áhrif  
á lögun aldina.

Niðurstöður
Guðríður Gyða segir að lokum:
Niðurstaða greiningarinnar var sú að 
þetta væri spyrða, Lyophyllum tegund, 
úr hópi mjög líkra tegunda þar sem 
Lyophyllum fumosum (með lykt) og 
klumbuspyrða, Lyophyllum decastes 
(lyktarlaus) eru þekktastar. Hinar hafa 
birst í greiningu með aðferðum sam- 
eindaerfðafræðinnar og virst vera 
sérstakar tegundir, en síðast þegar ég 
vissi var ekki búið að greiða úr þessari 
tegundaflækju. Þannig að hellisbúinn 
er líklega Lyophyllum fumosum eða ná- 
skyld spyrða úr tegundaflækjunni.                     
#cavesofhella

Sveppirnir sem eru allt að 50 cm langir, minna á afskorna túlípana með vatnsþurð.            

Greinarhöfundur - myndir: Helena S. Stefánsdóttir,
ljósmynda- og prentsmíðameistari,

nemandi á skrúðgarðyrkjubraut.

Lítil birta er í hellunum.                  Myndir: Helena S.           

Garðyrkjuskólinn á 

sumardaginn fyrsta

Gleðibandið 

Í góðu lagi 

úr Norðurþingi, 

kemur öllum í

 sumarstemningu með

 ljúfum tónum og

 fjölbreyttu lagavali.

Í góðu lagi eru miklir 
stuðboltar sem taka
 að sér margskonar
 tónlistarflutning. 

Með lagavali við allra 
hæfi, skemmtum við á 
árshátíðum, tónleikum, 

þorrablótum, í afmælum 
og víðar.

Við erum á Facebook 



Kiðjaberg í Grímsnesi
Árið 1990 fékk fjölskylda mín 1,1 ha 
skika úthlutað undir sumarbústað í 
landi Kiðjabergs í Grímsnesi. Meitsara-
félag húsasmiða hafði nýverið fest kaup
á jörðinni og var að standsetja golf-
völl þar. Landið var aflögð bújörð sem
liggur að Hvítá. Reiturinn okkar hallar 
mót vestri að Hvítá. Efst er lyngmóa-
brekka, síðan melur að hluta, en að
meiri hluta þurr þýfður mói og grös-
ugar aflíðandi valllendisbrekkur. Allt 
var landið frekar snautt af  næringar-
efnum enda verið bitið af  búfé fram 

að þessu og móinn og melurinn rýr 
fyrir. Við hófumst strax handa við að 
búa til og kaupa plöntur til skógræktar
enda ekki tré að finna á jörðinni utan 
nokkur úr sér vaxin reynitré við gamla 
bæinn og þéttan gamlan grenilund 
nokkru fjær.

Plöntu uppeldi
Við ólum upp alaskavíði, viðju og ösp 
í mjólkurfernum, fengum gefnar sjálf- 
sáðar birki- og reyniplöntur, keyptum 
lerki-, furu-, elri, sitkagrenis- og blá-
grenisbakkaplöntur sem við ólum 

áfram í eitt til tvö ár í skjólkössum og 
keyptum stærri hvítstofna birkiplönt-
ur sem var mikil prýði af. Allt var þetta 
gróðursett og lagt vel til plantnanna
með skít og skjól.

Gömul loðnunót veitti skjól
Við fengum gefins net úr loðnunót 
sem var hengt upp á staura sem skjól 
og smíðuðum þríhyrnd viðarskjól sem 
sett voru við viðkvæmari plöntur. Þetta 
var nauðsynleg ráðstöfun enda ekkert 
skjól að hafa. Við lögðum upp með að 
skapa skjól fyrir okkur en hafa samt 

Sumarlandið í Kiðjabergi í mars 2001, tíu árum eftir að skógrækt hófst.                                                                         Myndir: Bergljót Kristinsdóttir.

Skógrækt við sumarbústað í rúm 30 ár

Aspir felldar. Stigi smíðaður úr asparbolum.Útskornar og brenndar skífur í göngustíg.

Allt í 
einu 
tók

Hvítá í sjónmáli frá bústaðnum sem 
stendur ofarlega á lóðinni. Við gerð-
um það með því að setja niður reiti af  
trjám með opnum á milli. Það tókst að 
mestu en við töpuðum samt fallegasta 
útsýninu til suðvesturs. Okkur fannst 
hægt ganga með ræktunina eftir að 
hafa sett niður um þúsund plöntur 
og þá helst föður mínum sem taldi 
að hann mundi ekki lifa að sjá skóg 
þarna, þá 65 ára gamall árið 2002. 
Hann fór og keypti eina kerru af  ann- 
ars flokks 0,5 – 1 m grenitrjám og nokk- 
ur tveggja metra há reynitré eftir að

hafa beðið í rúm 10 ár að skógur risi. 
En eftir það fór allt í einu allt að 
gerast. Þegar trén höfðu náð 0,5 –1m 
hæð voru þau búin að ræta sig, þau 
fengu nægan áburð og jarðvegurinn 
varð næringarríkari eftir því sem meira 
efni fékk að rotna ofan í svörðinn. Jafn-
framt hlýnaði í veðri um aldamótin 
sem hafði  mikil áhrif  á skógrækt á 
Íslandi. 

Trén orðin að skógi
Á mynd sem tekin er árið 2001, 
tíu árum eftir að hafist var handa, sjást 
ekki mörg tré en þau eru þarna. Í dag 
er ekki hægt að taka slíka yfirlitsmynd 
nema með dróna því trén eru orðin að 
skógi. Og reynitrén hans föður míns 
eru horfin í skóginn í dag.
  Það var  mikið  verk að koma upp
skóginum og fá hann til að dafna. Síð-
ustu tíu ár hafa farið í viðhald skógar-
ins, snyrtingu trjáa, grisjun og gerð 
göngustíga. Mikið hefur verið mokað 
og borið í bæði möl og kurl en þetta 
þarf  að endurtaka því gróskan er mikil  
allt um kring. Í dag erum við komin 
með allt að 10 m há tré og nú er komið 
að því að saga niður þau sem ekki er 
lengur þörf  fyrir. Þetta er jú yndis- 
skógur og sem slíkur þarf  að búa til
opnanir í hann svo þau tré sem eiga 
að standa fái birtu og pláss.

Hingað ti l laus við óværu 
Við höfum verið að mestu laus við 
óværu í trjánum en nú eru birkikemb-
an og asparglittan komnar til að vera 
og því höfum við ákveðið að fella marg- 
ar aspirnar enda enginn fegurðarauki 
að þeim í þessu ástandi. Við vonumst 
enn til að birkið standi kembuna af  sér. 
Með fellingu trjáa verður til mikill við- 
ur sem bæði er kurlaður í stíga og not- 
aður til smíða og eldiviðar. Að koma 
sér upp skógi er ævilöng skuldbinding 
ef  vel  á  að takast. Á móti kemur ánægj-
an af  því að vera í skóginum, sýsla við  
hann, tína sveppi og ber, njóta náttúr- 
unnar og næra andann. Í dag, þegar 
fánastöngin þjónar ekki lengur hlut- 
verki sínu sem veðurviti vegna skjól- 
sældar, er hægt að gróðursetja tré sem 
þurfa betri aðstæður og fegra yndis- 
skóginn sem skrautfjaðrir. Á sama tíma 
fellur til viður til smíða og útskurðar 
sem bæði bætir skóginn og manninn.
Ég hvet alla sem eiga landskika til að 
hefjast handa strax við að rækta sinn 
eigin yndisreit.

Loftmynd af  lóðinni eins og hún er í dag.

Greinarhöfundur - myndir:
 Bergljót Kristinsdóttir,

nemandi á garð- og skógarplöntubraut.

www.utivist.is

Ætlar þú að ferðast um náttúru Íslands í sumar? 

Þá áttu samleið með okkur.

� Fimmvörðuháls

� Básar á Goðalandi

� Sveinstindur - Skælingar

� Strútsstígur

� Laugavegurinn

� Dalastígur
Laugavegi 178 - 105 Reykjavík - Sími 562 1000 - utivist@utivist.is

Opið alla virka daga kl. 12-17

Gönguferðin þín er á utivist.is

Einu sinni
    smakkað –
 
Hver kannast ekki við að kaupa sér 
Pringles snakk og geta ekki hætt eftir 
að vera kominn á bragðið? Nám í 
Garðyrkjuskólanum er svolítið þannig. 
Þegar maður byrjar þá er erfitt að 
hætta.
 
Hvers vegna Garðyrkjuskólinn? 
Hvers vegna ákvað ég að fara í nám, 
komin á fertugsaldur? Ég var einn af  
þessum unglingum sem hataði Vinnu- 
skólann er ég starfaði í honum og 
fram eftir öllum aldri spáði ég aldrei 
neitt í garðyrkju. Ég gat ekki einu sinni 
haldið blómunum hennar mömmu á 
lífi í eina viku þegar hún var ekki heima. 
  Í gegnum lífið fann ég í raun aldrei 
hvað mig langaði til að verða þegar ég 
yrði fullorðin. Ég lærði til kokks, sem 
er nám sem ég bý að alla ævi, þó ég 
hafi hætt í því. Það kom svo að tíma-
punkti fyrir um 10 árum er ég var að 
leita mér að vinnu í mínu bæjarfélagi 
að ég rakst á auglýsingu fyrir starf  
flokkstjóra í Vinnuskólanum. Fátt var 
um að vera og ég prufaði að sækja um 
og fékk vinnuna.
  Fljótlega upp úr því fór ég að grennsl- 
ast fyrir um nám í Garðyrkjuskólanum 
og var þá að hugsa um að sækja um 
á Garð- og skógarplöntubraut. Þetta 
fjaraði þó eitthvað út hjá mér og varð 
ekkert úr því. Nokkrum árum seinna, 
eða árið 2018, ákvað ég að láta verða 
af  því að skella mér í skólann. Eftir að 
hafa farið betur yfir allar brautirnar, 
ákvað ég að velja skrúðgarðyrkjuna, 
þar sem ég vann úti á örkinni alla 
daga við umhirðu á gróðri og grænum 
svæðum. 
  Þar sem ég er víst ekkert unglamb 
lengur ákvað ég að taka þetta bara í 
rólegheitunum, enda ekki  setið á 
skólabekk í 20 ár. Ég tók námið því 
í fjarnámi, en þá er það á hálfum 
hraða og klárast á 4 árum. Fyrstu 
önnina fann ég hvað það voru mikil 
viðbrigði að vera allt í einu komin í 
nám og hugsaði oft hvað ég hafi verið 
að koma mér út í. Strax á annarri önn-
inni fór þetta allt að ganga betur og 
 

metnaðurinn og sjálfstraustið fór að 
aukast. Á sama tíma sá ég um ritstjórn 
skólablaðsins Vorboðans, ásamt því að 
aðstoða við undirbúning fyrir Sumar- 
daginn fyrsta, sem er haldinn er hátíð- 
legur í skólanum á hverju ári.

Boltinn fór að rúlla  
Með tímanum þróaðist einhvern veg-
inn hjá mér að ég var ekki lengur í 
hálfu námi, því ég var búin að fjölga 
áföngum sem ég tók hverja önn. 
Þegar fyrstu tvö árin voru liðin var 
staðan þannig að ég átti ekki nema 
um 5 eða 6 áfanga eftir af  skrúðgarð- 
yrkjunni. Ég ræddi þá málið við skóla-
stjórnendur og sagðist ekki nenna að 
vera bara í einum áfanga á önn seinni 
tvö árin. Þá rúllaði ansi stór bolti af  
stað og fór það svo að ég bætti við mig
annarri braut, Skógar- og náttúru-
brautinni. Ég taldi þá braut mjög 
góðan kost fyrir mig þar sem að ég bý 
í litlu sveitarfélagi úti á landi. Þar er 
ekki langt í skógana og útivistarsvæðin 
og nýtist þetta mér því allt saman í 
mínu starfi. 
  Þetta fór allt vel af  stað en stundum 
hélt ég að ég væri galin að hafa tekið 
þessa ákvörðun. Þarna var ég á einum 
tímapunkti í 11 áföngum, ásamt því 
að reka heimili, vera í 50% vinnu og 

reka sjálf  fyrirtæki. Þegar leið á 
námið 

fannst mér oft eins og ég væri orðinn 
að fjarskyldum ættingja fjölskyldu 
minnar, enda mikið púslupil að láta 
allt ganga upp, eina önnina fór ég 
13 sinnum til Hveragerðis. En þetta 
hafðist allt saman með miklu skipulagi 
og aga ásamt mikilli hjálp frá eigin-
manni og börnum.

Óvissan um Garðyrkjuskólann  
Síðasta önnin fór í að vinna tvenn 
lokaverkefni, enda var ég að ljúka 
tveimur brautum. Á þeim tíma var 
mikil óvissa með Garðyrjuskólann og 
var ég í samstarfi við mann um að 
skipuleggja Opið málþing um framtíð 
garðyrkjunáms á Íslandi, enda námið 
mér mjög kært. Vorið 2022 útskrifaðist
ég svo af  Skrúðgarðyrkjubraut og 
Skógar- og náttúrubrautinni, þreytti 
sveinspróf  í fyrri iðninni í nóvember 
sama ár og hef  nú hafið nám í Meistara- 
skólanum hjá FNV á Sauðárkróki.
  Að námi loknu er mitt starf  í dag 
Skrúðgarðyrkjufræðingur með umsjón 
yfir öllum grænum svæðum, leiksvæð-
um, viðhaldi leiktækja og umsjón 
Vinnuskólans.  Svo er það þetta með 
Pringles snakkið. Þegar tveimur braut- 
um var lokið var tilhugsunin um að 
hætta bara allt í einu í námi eftir 100% 
nám í 4 ár, svolítið ógnvekjandi. 

þú getur ekki hætt

Skrúðgarðabyggingafræði D - Náttúruhleðsla.                                                    Mynd: Snjólaug M. J. 

Framtíðaráform
Nú er ég því komin aftur í nám í skólan- 
um og í þetta sinn er það brautin 
sem ég ættlaði upprunalega á, Garð- 
og skógarplöntubrautin. Ég mun því 
útskrifast af  þriðju brautinni vorið 
2024 og líka úr Meistaraskólanum. 
Eftir það er ég að spá í að láta þetta 
gott heita í námi og fara að einbeita 
mér að því að nýta alla þá þekkingu 
sem ég hef  öðlast í skólanum. Eftir sex 

ára námi í þessum frábæra skóla, hef  
ég ekki aðeins öðlast fullt af  þekkingu, 
reynslu og hæfni, heldur er ég líka búin 
að kynnast mörgu frárbæru fólki, 
bæði nemendum, kennurum og öðru 
starfsfólki skólans. Ef  þú ert að velta 
fyrir þér skólagöngu og áhuginn fyrir 
garðyrkju er til staðar þá mæli ég 
hiklaust með að drífa í því, mögu-
leikarnir eru endalausir. 

 

Greinarhöfundur- myndir:
Snjólaug M. Jónsdóttir,

garðyrkjufræðingur og framhalds nemi.



Albert eldar

Albert Eiríksson eldar hollt en stenst ekki freistingar.         Mynd: Helena S.           

Matgæðingurinn Albert Eiríksson heldur úti matar-
bloggsíðunni alberteldar.is  þar sem finna má upp- 
skriftir og góð ráð. Við hjá Vorboðanum leituðum 
til hans með eitthvað syndsamlega gott með kaff- 
inu. Fyrir valinu varð uppskrift að ferskri sítrónuböku. 

Sítrónubaka
Botn
1 1/4 bolli hveiti
110 g mjúkt smjör
1 eggjarauða
1/4 bolli vatn
1/4 tsk salt

Fylling
1/2 bolli ferskur sítrónusafi
1 msk sítrónubörkur
3/4 bolli sykur
3 egg
1/2 b rjómi

Aðferð – botn:
Blandið hráefnunum saman í hrærivél og látið standa í 
ísskáp í nokkrar klukkustundir eða yfir nótt.

Aðferð – fylling:
Þeytið saman sítrónusafa, berki, sykri, eggjum og rjóma. 
Mótið deigið í bökuform og einnig upp með hliðunum.
Hellið blöndunni yfir og bakið við 190°C í 20-25 mín-
útur eða þar til það er orðin fallega ljós gyllt að ofan. 

Látið kólna, berið fram með þeyttum rjóma og ferskum ávöxtum.

Förum í huganum ti l Ítalíu með þessari
fersku og fallegu sítrónuböku. Hér er hress- 
andi sítrónubragð og leið til að umfaðma 
eða fanga bragð sumarsins. Stökkur botn- 
inn passar fullkomlega við bragðmiklu 
fyl l inguna og skapar bragðsprengingu
í hverjum bita. Hvort sem þú er t að gleðja 
gesti eða einfaldlega láta þér líða vel, 
þá mun þessi sítrónuterta örugglega 
vekja hr ifningu.

Fersk og sumarleg sítrónubaka.                                              Mynd: Albert E.           

Gestir frá Úkraínu
1. apríl síðastliðinn kíktu fimm nýbúar 
frá Úkraínu í heimsókn að Reykjum. 
Þau voru í skoðunarferð um Suður-
land með Alex landa sínum, sem hefur 
búið og starfað á Íslandi í 20 ár. Tilefni 
heimsóknarinnar var að fá að sjá 
bananaplönturnar sem Alex hafði sagt 
þeim að væru ræktaðar hér. Sennilega 
hafa gestirnir haldið þetta aprílgabb, 
enda koma þau frá einu frjósam- 
asta og stærsta ræktarlandi í heimi. -HS. 
 

Trúðu varla sínum eigin augum.        Mynd: Helena S. A. Chepurenko, N. Chepurenko, M. Solop, B. Solop, 
E. Fesuk, Helena S og Alex Leonidsson. Mynd: Árný G.

Sítróna/gulaldin - Citrus x limon, á suðrænum slóðum.       Mynd: Helena S.           

Uppskrift frá Ameríku

Dægursaga
Árið 2012 ákvað Vigdís Víglundsdóttir úr Garðabæ 
að fara í skiptinám til Ameríku. Það var tilviljun að 
hún fékk dvöl hjá fjölskyldu Kristine Voorhees sem 
býr í Montana. Kristine vissi að hún væri af  íslensk- 
um ættum, en langafi hennar, sem hét Skúli G. 
Skúlason (f. 20. okt. 1877 - 1. apríl 1945), fluttist 
ásamt fjölskyldu sinni úr Skagafirði til Winnipeg í 
Kanada árið 1879, þá aðeins tveggja ára. Ári síðar, 
eða 1880, tók fjölskyldan sig upp á ný og flutti til 
Montana N. Dakota. Skúli lærði lögfræði og var 
þingmaður í Montana. Hann gaf  út bók sem heitir 
The flying wolf  og fékk Vigdís eintak af  henni að gjöf.
  Að taka á móti skiptinema frá Íslandi var sennilega 
leið Kristine til þess að tengjast landi forfeðra sinna, 
en hún hafði fram að því engin tengsl við Ísland. 
Áður en Vigdís hélt ytra fór hún á Íslendingabók og 
athugaði hvort einhver skyldleiki væri við væntan- 
legu fósturfjölskyldu sína. Kristine var að vonum hissa 
þegar Vigdís hafði samband og rakti ættir Kristine 
og tilkynnti henni að þær væru skyldar. Þessi upp- 
götvun vakti gleði og þar með oru komin tenging, 
áður en skiptinámið hófst. Eftir námsár Vigdísar hefur 

Kristine komið til Ís- 
lands og m.a. haft upp 
á ættingjum. Flestir eru 
þeir búsettir á Norður-
landi. Kristin kom þegar 
Vigdís og Jón Magnús 
Jóhannesson giftu sig 
á 25 ára afmæli Jóns 
í fallegri garðveislu í 
Garðabæ árið 2017.
  Nú búa Vigdís og   Jón 
Magnús í Ameríku, 

ásamt börnum sínum, þeim Jenný Þóru og Snorra 
Hrafni. Fjölskyldan sendu Vorboðanum þessa spenn- 
andi uppskrift úr kokkabókum íslensk ættuðu Kristine 
Voorhees.  

Verði ykkur að góðu

Graskerjabaka
Botn 
1 bolli hveiti (120 g)
120 g mjúkt smjör eða palmín
2 msk kalt vatn
1/4 tsk salt

Fylling
2 egg 
3/4 bolli sykur
1/2 tsk salt
1 tesk kanill
1/2 tesk malað engifer
1/4 tesk negull
1 og 2/3 bolli mjólk eða rjómi
(soja- eða kókosmjólk eru góður vegankostur)
2 bollar graskersblanda (sjá aðferð) 

Aðferð – grasker:
Í uppskriftina var pófað að nota Butternut grasker þar 
sem það fæst allt árið á Íslandi. Oftast er niðursoðið 
Pumkin grasker notað vestan hafs, þetta sem skorið 
er út og notað sem ljósker á haustin. Best er að skera  
Butternut graskerið í bita og fjarlægja fræ og trefjar, gufu- 
sjóða og eða sjóða í potti. Látið kólna og sett í mat-
vinnsluvél. Blandað saman við deigið allra síðast.

Aðferð – botn:
Blandið saman þurrefnum og myljið smjörið saman við. 
Hnoðið létt og fletjið út með kökukefli. Sníðið deigið í 
mótið (hægt að hafa bökunarpappír undir). 
Gatið deigið í forminu með gaffli. Setjið álpappír yfir 
kantana á deiginu til að koma í veg fyrir að það brenni. 
Botninn er forbakaður í 15 mín. við 200°C

Aðferð – fylling:
Þeytið eggin og síðan restina af  þurrefnunum saman í 
hrærivél, setjið stappað graskerið saman við.  
Hellið fyllingunni í forbakaða bökubotninn og bakið í 
40-60 m. við 180°C

Aðferð – bakstur:
Hitið ofninn í 220 gráður. 
Undirbúið bökubotninn (aðferð botn). 
Þeytið eggin og síðan restina af  þurrefnunum saman. 
Hellið fyllingunni í forbakaða bökubotninn og bakið í 
40 - 60 m. við 180°C. Gott er að stinga prjóni í bökuna 
og fylgjast með bakstrinum í lokin.

Graskerjabaka er góð með rjóma og ferskum berjum.            Grasker má  nota á margan hátt.                                      Myndir: Helena S. 

Kristine, Vigdís og  Jón Magnús.           

-HS.

Námskeið á vorönn
Leiðbeinandi: Auður I. Ottesen

Sumarhúsið og garðurinn stendur fyrir ótal námskeiðum í garðyrkju í Fossheiði 1 á 
Selfossi í kennslustofu, sýningargarði og gróðurhúsum. Námskeiðin eru 3 klst, 
verð kr. 15.000. Boðið upp á léttar veitingar.

- Græn þök og lóðréttir gróðurveggir
- Kryddupplifun
- Ræktun matjurta
- Vistrækt og gerð hraukbeða
- Allt í blóma í garðinum
- Vorverkin í garðinum
- Smart garður með Pétri Reynissyni
- Pottaplöntur auka loftgæði og vellíðan
- Ræktun berjarunna og sultugerð

Skráning á www.rit.is eða í síma 824-0056



Hönnun: Eydís Rós Eyglóardóttir nemandi á skrúðgarðyrkjubraut.

Hönnun: Eydís Rós Eyglóardóttir nemandi á skrúðgarðyrkjubraut.



• Sjúkrasjóður tryggir 90% af launum í veikindum og slysum
• Styrkir til sjúkraþjálfunar, líkamsræktar, gleraugnakaupa ofl.
• Öflug endurmenntun og fjölbreyttir fræðslustyrkir
• 33 glæsileg sumarhús víða um land
• Hús á Flórída og hótelmiðar innanlands
• Fjölmörg tilboð og afslættir

Þínir hagsmunir 
hafa forgang
- tryggðu öryggi fjölskyldunnar

fit.is

Öflugt stéttarfélag, aukin þjónusta



Jóhann Helgi Hlöðversson - Skrúðgarðyrkjumeistari 

jh@johannhelgi.is - www.johannhelgi.is  - Sími 5651048 - 8208096

Við sérhæfum okkur í heildarlausnum á leik og íþróttasvæðum.

Útileiktæki, girðingar, fallvarnarefni, gervigras, gúmmíhellur, gúmmí-grasmottur, gúmmíyfirborð-tartan, 
hjólabrettarampar, sparkvellir, mörk, körfur, bekkir, útigögn o.fl. 

Fjöldi umboða og einnig breið vörulína úr endurunnu plasti
Innflutningur, sala, þjónusta, viðhald og uppsetningar.

Bændur og búalið, athugið. 

Plastrimar í fjárhúsgólf, nótuð plastborð í milligerði, bása og drenmottur og ýmislegt. 


